<p 1> cap i

<p 2> discipulus quamvis regulariter minime expediret totam universitatem fidelium uni capiti fideli sub christo subesse tamen videtur quod nullus catholicus debeat dubitare quin pro necessitate temporis vel propter excellenciam beati petri vel ex alia causa speciali nobis fortassis ignota aut de potencia absoluta christus potuit constituere beatum petrum caput principem et prelatum aliorum apostolorum et universorum fidelium 

<p 3> ideo specialiter nunc scrutemur an de facto christus tantam beato petro contulit dignitatem verum quia istius inquisiti et aliorum quamplurium discuciendorum inferius nec una pars nec alia aliter quam per scripturas vel auctoritates potest ostendi circa scripturas autem recipiendas sunt diverse opiniones et adverse quibusdam dicentibus quod solummodo scripture canonice et generalium conciliorum debent de necessitate salutis admitti aliis aliter sencientibus ideo licet qualis fides scripturis aliis quam canonicis debeat adhiberi in prima parte huius dialogi in qua quesivimus que assercio catholica que heretica est censenda disservimus aliquantulum exquisite sed tamen propter dicta quorundam que tunc non habuimus non tedeat nos aliqualiter tangere de eodem circa hoc ergo diversas opiniones cum motivis earum non te pigeat recitare 

<p 4> magister una opinio tenens quod nullam scripturam irrevocabiliter veram credere vel fateri tenemur de necessitate salutis eterne nisi eas que canonice appellantur vel eas que ad has ex necessitate sequuntur aut scripturarum sanctarum sensum dubium habencium eas interpretaciones seu determinaciones que per generale fidelium seu catholicorum concilium essent facte in hiis presertim in quibus error dampnacionem eternam induceret quales sunt articuli fidei christiane 

<p 5> quod enim interpretacionibus concili generalis sit talis prestanda crudelitas patet quia pie tenendum est quod tales interpretaciones sunt nobis ab eodem spiritu revelate quod ex scriptura ostenditur nam veritas ipsa matth ultimo dicit ecce ego vobiscum sum omnibus diebus usque ad consummacionem seculi unde rabanus ait ex hoc intelligitur quod usque in finem seculi non sunt futuri in mundo qui divina mansione et inhabitacione sunt digni quibus scilicet ad fidei conservacionem spiritum sanctum pie tenendum est semper adesse unde hieronimus quod igitur usque ad consummacionem seculi cum discipulis se esse promittit et illos ostendit semper esse victuros et se numquam a credentibus recessurum idem aperte convincitur actuum 15 dicente apostolorum et fidelium congregacione post ambiguitatem illius et terminacionem visum est enim spiritui sancto et nobis asserverunt enim et asserit scriptura ipsorum determinacionem in dubietate illa circa fidem factam esse a spiritu sancto cum igitur fidelium congregacio seu concilium generale per successionem vere representet congregacionem apostolorum et seniorum ac reliquorum fidelium in determinandis scripture dubie sensibus in quibus maxime periculum eterne dampnacionis induceret error verisimile quinimo certum est deliberacioni universalis concilii spiritus sancti dirigentis et revelantis adesse virtutem hoc autem deduccione infallibili ut asserunt ex scriptura vim sumente patere potest quoniam frustra dedisset christus legem salutis eterne si eius verum intellectum et quem credere fidelibus est necessarium ad salutem non aperiret eisdem hunc querentibus et pro christo invocantibus simul sed contra ipsam pluralitatem fidelium errare sineret quinimo talis lex non solum foret ad salutem inutilis sed in hominum eternam perniciem tradita videretur et ideo pie tenendum est determinaciones conciliorum generalium in sensibus scripture dubiis a spiritu sancto originem sumere 

<p 6> cap ii 

<p 7> discipulus opinionem aliam recitare non differas 

<p 8> magister alia est assercio quod non solum scripturis canonicis et determinacionibus seu interpretacionibus conciliorum generalium est de necessitate salutis prestanda firma credulitas sed eciam decretis et decretalibus epistolis summorum pontificum nec non et apostolorum canonibus qui in biblia non habentur et dictis doctorum ab ecclesia approbatorum est fides absque dubitacione aliqua adhibenda quod enim apostolorum canonibus supra dictis sit fides certissima adhibenda videtur asserere zephernius papa qui ut habetur dist 16 c sexaginta ait sexaginta sentencias apostoli perscripserunt cum aliis quamplurimis epistolis et servandas eas esse censuerunt item leo papa ut habetur in eadem dist c clementis ait clementis librum id est petri apostoli itinerarium et canones apostolorum numerant patres inter apocripha exceptis 150 que decreverunt orthodoxe fidei adiungenda item sexta synodus ut legitur eadem dist c placuit ait placuit huic sancte synodo ut amodo confirmata et rata sint canones apostolorum 85 capitula hoc idem testatur isidorus qui ut ibidem habetur ait propter eorum auctoritatem ceteris conciliis preponimus canones qui dicuntur apostolorum licet a quibusdam apocriphi dicantur quoniam plures eos receperunt et sancti patres eorum sentencias synodali auctoritate roboraverunt et inter canonicas posuerunt constituciones ex hiis colligitur quod saltem quibusdam canonibus apostolorum est credulitas adhibenda indubia 

<p 9> quod vero decretis et decretalibus summorum pontificum credulitatem ac reverenciam catholici debeant exhibere testantur et nicolaus papa et agatho papa quorum asserciones habentur dist 19 c si romanorum et c sic omnes ad quod eciam probandum alie auctoritates sanctorum patrum possent adduci que abbreviacionis causa non allegantur ad prasens 

<p 10> quod vero dictis doctorum ab ecclesia approbatorum oporteat credere dist 15 affirmare videtur ubi diversorum patrum recipienda enumerantur opuscula 

<p 11> hoc eciam racione probatur quia asserciones summorum pontificum non solum in diffinicione causarum et negociorum sunt recipiende sed eciam in exposicione scripturarum sanctarum quibus in exposicione scripture preferuntur sancti patres tractatores divinarum scripturarum dist 10 1 igitur exponens huiusmodi tractatorum recipiende sunt quod vero dicta summorum pontificum eciam in exposicione seu interpretacione scripture sint recipienda hormisda papa videtur asserere qui ut habetur dist 50 c si ille ait nemo michi alia quelibet contra auctoritatem sedis apostolice vel cum 318 episcoporum et reliquorum canonum constituta obiciat quia quicquid contra illorum diffinicionem in quibus spiritum sanctum credimus locutum dictum fuerit recipere non solum temerarium sed eciam periculosum esse non dubito huic consentire videtur nicolaus papa qui ut legitur 25 q 2 c si quis ait si quis mandata dogmata interdicta sancciones vel decreta pro catholica fide vel ecclesiastica disciplina pro correccione imminencium vel futurorum malorum a sedis apostolice presule salubriter promulgata contempserit anathema sit hoc idem per alios canones quamplurimos affirmari videtur 

<p 12> cap iii 

<p 13> discipulus est ne alia opinio aliquid superaddens predicte 

<p 14> magister est quorundam opinio quod non solum christiani tenentur predictis firmiter adherere sed eciam doctoribus qui non sunt ab ecclesia approbati et qui se invicem reprobant eciam circa illa que contingunt catholicam fidem quantum ad ea in quibus omnes vel plures et precipue magis famosi concordant alii credere constringuntur 

<p 15> discupulus scio plures qui hoc sentire videntur sed non sum memor quod audierim vel viderim quenquam eorum hoc auctoritate vel racione probare ideo tu ad hoc allegaciones aliquas niteris invenire 

<p 16> magister quod hoc pluribus modis probari possit apparet nam illis opportet adhibere fidem quibus non credere est iniquum sed non credere doctoribus est iniquum teste leone papa qui ut habetur 24 q 3 c quid autem ait quid autem iniquius est quam impia sapere et sapiencibus doctoribusque non credere ergo doctoribus est credendum presertim quantum ad illa in quibus omnes vel plures et magis famosi consenciunt 

<p 17> amplius in intelligendis scripturis divinis illis est credendum a quibus scripture sunt discende teste beato clemente qui ut legitur dist 37 c relatum ait oportet ab eo scienciam discere scripturarum qui eam a maioribus secundum veritatem sibi traditam servat igitur maioribus est credendum doctores autem sunt maiores ergo oportet doctoribus credere 

<p 18> item presumendum est pro multitudine et maxime sapientum dist 19 in canonicis et dist 61 nullus invitis sed illis credendum est pro quibus presumitur igitur credendum est multitudini doctorum cum inter sapientes debeant computari 

<p 19> rursus ille prudencie sue innititur qui ea que sibi credenda seu tenenda videntur doctorum assercionibus presumit preponere ut colligitur ex verbis hieronimi que ponuntur extra de constitucionibus ne innitaris nemo autem prudencie sue debet inniti salomone hortante proverb 3 qui ait ne innitaris prudencie ergo assercionibus quibus concordant doctores nullus debet sentenciam suam proponere et per consequens omnes alii doctores in huiusmodi credere constringuntur 

<p 20> preterea fide dignorum testimonio est credendum doctores autem qui fide digni sunt censendi testes sunt assercionum suarum quemadmodum apostoli appellantur testes christi quia evangelicam ausi fuerunt asserere veritatem ergo quando doctores concordant presertim famosi alii tenentur credere eisdem 

<p 21> adhuc unicuique experto et perito in aliqua sciencia est credendum doctores autem theologie sunt experti et periti in theologica facultate ergo credendum est eisdem 

<p 22> cap iv 

<p 23> discipulus si est aliqua opinio que omnibus obviet supradictis ipsam audire desidero ut michi detur occasio intelligendi profundius veritatem 

<p 24> magister est quedam opinio que viam eligens mediam predictis omnibus in aliquo adversatur tenens quod scripture divine contente in biblia et eiusdem sacre scripture scriptoribus et universali ecclesie atque apostolis absque ulla dubitacione in omnibus est credendum nullis aliis quantaque doctrina vel sanctitate prepolleant est in omnibus absque omni excepcione fides necessario adhibenda ita quod nec concilio generali si esset congregata universalis ecclesia nec decretis aut decretalibus vel assercionibus summorum pontificum nec doctorum dictis sive fuerint ab ecclesia approbati sive non fuerint approbati est necessario credulitas in omni dicto et casu absque omni excepcione prestanda licet in multis negari non debeant et quo ad multa christiani ipsis credere teneantur 

<p 25> discipulus istam opinionem alias non audivi nec legi ideo ut cognoscam quod aliquid apparencie vel veritatis contineat ipsam intendo aliqualiter tecum discutere videtur primo quod sibi ipsi repugnet nam sicut qui in uno criminosus ostenditur in nullo negocio admittendus est tamquam testis veritatis sed suspectus est admittendus ita qui in uno errat vel errare potest in nullo sibi necessario est credendum sed merito potest haberi suspectus quod sicut errat in uno ita errat in alio quod de intencione augustini videtur esse aperte secundum quem si in scripturis divinis aliquod mendacium eciam minimum reperiretur ei fides esset minime adhibenda unde dicit in prima epistola ad hieronimum ut habetur dist 9 c si ad scripturas sanctas admissa fuerint vel officiosa mendacia quid eis remanebit auctoritatis quasi diceret nichil si ergo concilio generali summis pontificibus et quibuscumque doctoribus non est necesse in omnibus credere sequitur quod in nullo est eis fides necessario adhibenda cuius oppositum opinio predicta tenere videtur videtur ergo quod sibimet repugnet tu vero narra quomodo adhuc opinio eadem respondere conatur 

<p 26> magister respondetur quod secus est de criminoso et de errante vel potente errare absque omni crimine et peccato criminoso enim in nullo credendum est unde nec ad testimonium debet admitti ex quo enim dampnabiliter a regula racionis recessit non est firmiter presumendum quod racionem et veritatem velit in quocumque tenere nisi forte in aliquo quod ad concupiscenciam vel commodum eius absque omni contrario sue voluntati pertineat sed de errante aut potente errare absque omni crimine et peccato nisi forte veniali non est presumendum quod velit scienter aliquid asserere contrarium veritati unde et errantes in quibusdam et opiniones falsas non scienter neque culpabiliter absque assercione adhesione vel defensione temeraria vel pertinaci aut dampnabili tenentes ad perhibendum testimonium veritati in iudicio et extra debent admitti et in multis debet adhiberi fides eisdem et ideo quamvis secundum istam opinionem non sit necessarium in omni dicto et casu absque omni excepcione credere concilio generali romanis pontificibus et doctoribus quibusque tamen in multis est credendum eisdem quemadmodum eorum testimonia sunt eciam in iudicio admittenda sed si generale concilium quodcumque vel romanus pontifex aut quicumque doctor scienter vel culpabiliter aliquod falsum assereret vel defenderet vel quomodolibet adhereret nulli assercioni eius nisi aliter de eius veritate constaret esset fides vel credulitas firmiter adhibenda 

<p 27> discipulus contra ista auctoritas augustini militare videtur ideo dic quomodo isti respondent ad istam 

<p 28> magister respondetur quod augustinus loquitur de scripturis quarum omnibus partibus est eadem racio prestandi fidem et de omnibus talibus verum est quod si una sola pars inveniretur falsa nulli parti talis scripture esset credendum propter hoc quod ibi sic scribitur talis autem est scriptura divina quia cuilibet assercioni contente in ipsa ideo fides prestanda est quia instinctu spiritus sancti ibidem est scripta et asserta sed quando est aliqua scriptura totalis et non eadem racio prebendi credulitatem cuilibet parti eius quamvis una pars admittatur alia potest non admitti quemadmodum libri philosophorum et poetarum et aliorum gentilium ac eciam secularium pro parte admittuntur et pro parte repelluntur dist 37 para sed econtra et c turbat et c si quid veri dicit glossa accipi argumentum quod testes et instrumenta possunt in parte rata haberi pro parte non sic eciam donacio pro parte est valida pro parte non argumentum 17 q 4 questi et utor pro me quo non utor contra me ut notat glossa dist 9 c 1 sic dicitur quod generali concilio et aliis in uno casu est credendum et in alio non quia non est eadem racio credendi in omnibus 

<p 29> cap v 

<p 30> discipulus quod recitasti de differencia inter criminosum errantem seu errare potentem absque peccato quantum ad hoc quod non criminoso sed alii est sepe credendum apparenciam videtur michi habere ex quo plura cogitandi est michi data occasio nunc autem dic quare tenet predicta opinio quod non est credendum in omnibus absque omni excepcione generali concilio et aliis qui non fuerunt scriptores scripture divine neque soli ecclesiam universalem constituunt 

<p 31> magister hoc dicit propter hoc quod concilium generale et omnes alii supradicti possunt errare eciam culpabiliter contra veritatem orthodoxam et aliam 

<p 32> discipulus si concilium generale potest errare multo forcius et romanus pontifex et quelibet alia congregacio parcialis ac quilibet doctor et scriptor qui non fuit scriptor sacre scripture errare valebit et si non in omnibus absque omni excepcione est concilio generali credendum multo magis aliis in omnibus absque omni excepcione minime est credendum quare sufficiat nobis ad presens hoc de concilio generali tractare secundum opinionem prescriptam sane de hiis et aliis que spectant ad ipsam primam partem nostri dialogi lib5 c26 et 27 28 et 29 aliquantulum diffuse tractavimus ideo circa hec noli hic diu morari sed aliqua motiva breviter tange absque deduccione prolixa 

<p 33> magister motiva ibi tractata fundantur principaliter in hoc quod una est sola ecclesia scilicet militans universalis et tota cuius concilium generale est solummodo pars que non potest errare contra fidem et in hoc quod illa congregacio que valet ex voluntate humana dissolvi et cessat cuiusmodi est concilium generale potest contra fidem errare et in hoc quod omnes ille persone que existentes in diversis locis possunt contra fidem errare eciam si ad eumdem locum convenerunt et in hoc quod nulla vocacio humana facta pluribus personis presertim paucis potest eas confirmare in fide et in hoc quod congregati in concilio generali non sunt dicendi non posse errare neque propter sapienciam eorumdem neque propter sanctitatem neque propter auctoritatem vel potestatem neque propter promissionem factam a christo que salvari potest si fides in aliis extra concilium generale remaneat quibus additur allegacio talis omnis congregacio illorum qui pauci sunt respectu aliquorum catholicorum eciam prelatorum potest contra fidem errare quia non est tenendum necessario quod quidam pauci sint in fide confirmati quantumcumque insimul congregentur quamvis enim sepe legatur quod presumendum est pro multitudine ut notat glossa dist 19 in canonicis non tamen ita legitur quod presumendum sit pro paucitate cum igitur non sit taliter pro multitudine presumendum quin liceat credere multitudinem posse errare dicente domino exod 23 non sequeris turbam ad faciendum malum multo minus presumendum est pro paucitate et per consequens non est necesse credere quoscumque paucos quorum nullus est confirmatus in fide non posse errare sed pauci christiani eciam respectu episcoporum possent sufficere ad celebrandum concilium generale sicut sepe respectu multitudinis prelatorum pauci ad generale concilium convenerant nam ut legitur in decretis dist 18 c sexta synodus in generali concilio anquiritano fuerunt solummodo 18 patres patres &frmz } in anciocheno fuerunt patres 30 in arelatensi fuerunt 19 in quodam alio arelatensi fuerunt 11 patres in alio arelatensi fuerunt 18 in concilio aurasisensi fuerunt 16 in empanensi fuerunt 16 in aureliensi fuerunt 31 in avernensi fuerunt 15 in maticensi fuerunt 21 in lugdunensi fuerunt 17 in alio lugdunensi 20 igitur concilium generale potest errare contra fidem 

<p 34> amplius illa congregacio potest errare contra fidem que ad hoc quod autentica sit censenda indiget ab homine confirmari qui valet contra fidem errare quia non magis confirmatur in fide indigens confirmacione quam confirmans sed concilium generale ut sit autenticum et ut eius assercio vel diffinicio sit reputanda autentica et ut auctoritatem obtineat indiget confirmari a papa qui potest contra fidem errare teste gelasio papa qui ut habetur 25 q c 1 ait loquens de sede prima per quam papa intelligit quod unamquanque synodum sua auctoritate confirmavit et continuata moderacione custodit cui concordare videtur pascasius papa qui ut habetur extra de eleccione c significasti ait cum omnia concilia per ecclesie romane auctoritatem et facta sint et robur acceperunt hiis consentit iulius papa qui ut habetur dist 17 c regula ait nec ullum ratum est aut erit umquam concilium quod eius scilicet romane ecclesie non fuerit fulcitum auctoritate hinc gracianus 25 q 1 um conciliorum ait sacri quidem canones ita aliquid constituunt ut sue interpretacionis autoritatem sancte romane ecclesie reservent ex hiis aliisque quampluribus colligitur quod concilium generale papa confirmat et ei auctoritatem prestat papa autem potest errare contra fidem igitur eciam concilium generale potest errare contra fidem et ita non est necessarium in omnibus absque omni excepcione credere concilio generali presertim cum secundum quosdam aliquando erraverit ut eis apparet et in prima parte istius dialogi lib 5 existit probatum 

<p 35> cap vi 

<p 36> discipulus sicut superius recitasti c 4 quamvis secundum istam opinionem non sit simpliciter necessarium credere in omnibus absque omni excepcione concilio generali tamen secundum eamdem in multis negari non debet et quo ad multa christiani tenentur eidem credulitatem prestare ideo ista duo ultima nunc secundum opinionem sepe dictam declara 

<p 37> magister ad evidenciam istorum dicitur esse sciendum quod eorum que asseruntur per concilium generale quedam consistunt in facto quia videlicet concilium generale narrat et asserit illa que facta sunt quemadmodum historia scripture divine narrat rem gestam quedam autem non consistunt in facto sed in ipsa natura rei de qua loquitur sicut cum narrat et asserit ea que spectant ad naturam dei et creaturarum sive simplicium sive compositarum vel eciam illarum que unitatem solummodo aggregacionis vel ordinis habere noscuntur per istam distinccionem conatur ista opinio declarare prescripta dicens quod si concilium generale erraret sive circa illa que consistunt in facto sive circa alia ille cui hoc constaret ei credere non deberet et eidem liceret in hoc contradicere et negare concilium generale ille autem cui hoc non constaret quantum ad illa que facta sunt deberet credere assercioni et testimonio concilii generalis presumendo quod concilium generale quantum ad illa que facta sunt nichil assereret nisi que essent sibi certa quemadmodum eciam iudex tenetur credere testibus eciam quos non potest repellere et reputare debet idoneos et veraces licet in rei veritate deponant falsum nec iudex ignoranter credendo falsis testibus peccat immo peccaret si non crederet ex quo nichil habet contra ipsos unde suspicari possit quod falsum dicant sic fideles ignoranter credentes concilio generali erranti non peccant in huiusmodi immo si nollent adhibere fidem peccarent ex quo nichil habent contra concilium generale si autem concilium generale erraret circa alia quam circa ea que facta sunt puta illa que de deo vel creaturis in sacris literis asseruntur nulli christiano cui hoc non constaret liceret assercionem concilii generalis negare nec de ea publice disputare nisi aliqui periti et opinionis laudabilis impugnarent eamdem et hoc propter scandalum evitandum et ut concilio generali a quolibet qui nescit ipsum errare circa huiusmodi honor et reverencia debita deferatur debentque singuli eciam qui assercionem contrariam antea tenuissent non tamen fuissent certi explicite pro assercione concilii generalis presumere et quasi condicionaliter adherere si scilicet non est contraria catholice veritati ita ut publice non teneant opinionem contrariam eciam opinando in mente tamen possunt opinari contrarium et sollicite scrutando scripturas querere veritatem si autem concilium generale non errat circa huiusmodi que non consistunt in facto nulli licet maxime publice assercioni ipsum negare nec contrarium opinari aut quomodolibet eciam dubitando publice defensare eciam si prius opinatus fuisset contrarium cum de contrario eciam ex quo est falsum nemo possit esse certus licet quis deceptus posset putare se esse certum si autem non errat circa ea que in facto consistunt ei omnes christiani sine dubitacione credere debent quia cum non errat non possunt christiani probabiliter suspicari quod aliquo decipiatur errore in asserendo vel narrando veritatem rei geste 

<p 38> cap vii 

<p 39> discipulus ista opinio multa tenet que magna discussione indigere videntur de quibus forsan postea conferam tecum sed omissis ad presens aliis solummodo dicas quare dicit aut innuit quod aliter se possunt et debent habere christiani in adherendo concilio generali cum asserit aliquid circa ea que facti sunt et cum aliquid asserit circa alia ipsa scilicet que sciencie sunt et non facti 

<p 40> magister ut hoc melius intelligas scire debes quod ea que facti sunt in multiplici differencia sunt quedam enim explicite in scripturis divinis habentur sicut quod apostoli circumibant cum christo quod paulus fuit rome et huismodi que in libris historialibus biblie affirmantur quedam vero non reperiuntur in biblia sed ab aliis quam a scriptoribus biblie eorum accipitur certitudo que ex ea explicite in suis inseruerunt historiis quedam autem in huiusmodi solum habentur implicite ita quod absque subtili deduccione ex illis minime elici possunt quedam autem in libris huiusmodi non habentur sed ipsis narrantibus per se ipsos sunt nota et de istis principaliter intelligit opinio suprascripta 

<p 41> rursus non solum eorum que facti sunt sed eciam aliorum quedam continentur in scripturis divinis explicite et quedam implicite ita quod nisi a doctis cum magno labore et studio ex illis que in scripturis habentur inferri non possunt et de istis eciam locuta est memorata opinio ex hiis dicitur quod quia pauciores homines rarius decipiuntur vel decipi possunt in factis et gestis que per se ipsos cognoscunt quam in hiis que solummodo ex aliis subtili et multis incognita raciocinacione eliciunt ideo magis creditur hominibus in hiis que asserunt se vidisse vel audivisse aut aliquo sensu alio percepisse quam in hiis que ex dictis aliorum vel eciam ex sibi notis arguendo concludunt 

<p 42> unde et sepe doctori theologie de aliquo facto testimonium perhibenti multi absque dubio credunt qui tamen opinionibus suis quamvis firmissime immo pertinaciter adhereat eis non credunt immo ipsum errare et falsa dicere et asserere firmissime putant quia tenent quod scienter non diceret falsum et arbitraretur quod de illo quod est facti est certus quem deceptum circa alia arbitrantur sic dicunt de concilio generali quod cum asserit aliquid quod facti est quod dicit per se ipsum cognoscere vel invenisse explicite in scripturis divinis vel in libris illorum quibus quantum ad illa que asseruntur se cognoscere per se ipsos est credendum ab omnibus qui de contrario non sunt vel non possunt esse certi semper est adhibenda fides concilio generali nisi possit probari contrarium quo ad alia autem que taliter minime cognoscuntur sed solummodo arguendo ex aliis accipitur eorum noticia apertis scienciis argumenta sophistica a veris discernere non est necessarium tantam credulitatem prestare concilio generali eo quod notum est et certum plures literatos et qui periti putantur quantumcumque sint in concilio generali nescire in multis sophismata a veris argumentis discernere quia tamen plurimi fallaciarum naturam ignorantes eciam qui memoriam literarum supra alios habere noscuntur non solum in theologia et philosophia sed eciam in scienciis legalibus paralogisantur credentes demonstracionem et infallibile facere argumentum quando quamvis ignoranter sophistice omnino procedant ideo quando in generali concilio congregati presertim si pauci sint sicut aliquando fuerint solummodo undecim quemadmodum probatum est prius et in sciencia discernendi sophisticas raciones a veris sunt minime eruditi vel non sunt notabiliter excellentes non est tanta fides adhibenda eisdem quando raciocinando ex aliis quamvis indubiis aliquam assercionem determinant quanta adhibenda eis esset si aliquid quod facti est assertive proferrent firmiter affirmando hoc vel per se ipsos evidenter cognoscere vel per illos quibus omnino in huiusmodi est credendum 

<p 43> cap viii 

<p 44> discipulus reor me advertere intellectum opinionis predicte que quo ad multa fundatur in hoc quod concilium generale potest contra fidem errare cuius contrarium tenet et probare conatur prima opinio superius 1 c recitata ad cuius allegaciones narra qualiter ista opinio ultima nititur respondere 

<p 45> magister ad primam cum innuit quod pie tenendum est interpretaciones concilii generalis esse nobis revelatas ab eodem spiritu a quo revelate sunt divine scripture respondetur quod non est necesse nec semper oportet omnes christianos hoc credere quia concilium generale sepe innititur vel inniti potest sapiencie humane que deviare potest a vero et ideo non oportet de necessitate salutis credere quod quicquid concilium generale diffinit circa fidem tenendum quod illud diffiniat tamquam sibi revelatum a deo et quod tunc spirituali revelacioni innititur 

<p 46> quod pluribus modis videtur posse probari nam ubi aliquid speratur revelandum a deo non studio et meditacioni humane sed solummodo oracioni vel aliis bonis operibus oportet insistere vel saltem minus oportet insistere studio quam aliis operibus bonis hinc est quod cum daniel speraret somnium Nabugodonozor et interpretacionem eius sibi revelandam a deo socios suos hortabatur ut non per studium quamvis essent docti sed per oracionem et supplicacionem a deo tantum quererent sacramentum quod postea per oracionem se asseruit daniel consecutum cum dicat ca 2 tibi deus patrum meorum confiteor teque laudo quia sapienciam et fortitudinem dedisti et nunc ostendisti michi que rogavimus te quia sermonem regis aperuisti nobis hinc eciam christus quia promisit apostolis se revelaturum eisdem que oporteret eos loqui cum ducendi essent ante reges et presides ipsis inhibuit ne studio tunc vacarent dicens eis ut habetur matth 10 cum autem tradent vos nolite cogitare quomodo aut quid loquamini dabitur enim vobis in illa hora quid loquamini non enim vos estis qui loquimini sed spiritus patris mei qui loquitur in vobis quando igitur per revelacionem aliquid solummodo est sperandum non est studio et meditacioni humane sed oracioni vacandum sed cum in concilio generali est questio fidei terminanda meditacioni scripturarum insistitur ergo non per revelacionem est necessario questio fidei in concilio generali terminanda sed per sapienciam que habetur et haberi potest per studium et meditacionem humanam poterit eadem questio terminari licet deus de gracia speciali ipsam valeat revelare non est tamen tenendum certitudinaliter quod per revelacionem habeatur nisi deus hoc miraculose et aperte revelet 

<p 47> amplius quando certitudinaliter tenendum est aliquid per revelacionem habendum pro eodem adipiscendo non ad sapienciores sed ad meliores sive sint literati sive illiterati sive clerici sive laici sive sint viri sive femine vel ad prophetas est racionabiliter recurrendum quia non sapiencioribus sed melioribus deus communiter sua secreta revelat quod veritas ipsa testari videtur cum dicit matth 11 confiteor tibi domine pater celi et terre quia abscondisti hec a sapientibus et prudentibus et revelasti ea parvulis hinc sanctus ille rex iosias ut habetur 4 reg 22 cum vellet per revelacionem scire voluntatem dei de verbis voluminis reperti in templo misit ad elchiam sacerdotem magnum eciam ipsos sacerdotes et peritos legis divine et ab ipsis sacerdotibus et peritis legis veritatem minime requisivit licet malachie 2 dicatur labia sacerdotis custodiunt scienciam et legem requirunt ex ore eius quia ex ore sacerdotis qui scienciam et legem dei explicite scire tenetur requirenda est lex dei quantum ad illa que per exercitacionem et meditacionem in lege haberi possunt quantum ad illa autem que per revelacionem sunt habenda ad habentes spiritum prophecie si qui sint et ad sancciores quorum oraciones sunt deo magis accepte est principaliter recurrendum nec quantum ad huismodi est necessario magis lex requirenda ex ore sacerdotis et summi pontificis quam ex ore vidue vel laici literas nescientis sed pro questione fidei terminanda in concilio generali ad sapienciores magis literatos sive sint meliores sive non eciam secundum communem opinionem hominum recurritur ergo non est tenendum necessario quod semper per revelacionem divinam questio fidei terminetur ex hiis colligitur quod non est necesse tenere semper questionem fidei per revelacionem fidei in generali concilio terminari sed tenendum est nisi contrarium reveletur miraculose a deo quod deus permittit ut congregati in concilio generali in diffiniendo questionem fidei et in aliis secundum proprium sensum procedant assistente sibi divina influencia generali et ideo conceditur quod non est impossibile concilium generale errare quod adhuc iuxta predicta tali modo probatur existentes in concilio generali tractantes et deliberantes ac diffinientes questionem fidei aut innituntur precise revelacioni divine aut innituntur sapiencie et virtuti humane primum non potest dici quia tunc iuxta predicta pro questione fidei terminanda non oportet consulere in sacra scriptura peritos nec volumina divina mente revolvere nec opus esset cogitare quomodo esset questio fidei terminanda sed totum esset committendum deo solummodo per oracionem invocando ipsum qui solus potest revelare quamlibet catholicam veritatem quod tamen non fit quando questio fidei est in generali concilio de ipsa deliberant et veritatem ex literis sacris nituntur elicere ut iuxta scripturas divinas de ipsa diffiniant quod concilia generalia de ipsa fecisse hactenus dinoscuntur quia per scripturas sacras diffinierunt subortas ex scripturis fidei questiones ergo existentes in concilio generali volentes questionem fidei terminare non committunt totum deo ab ipso per solam oracionem diffiniciones questionis fidei postulantes sed innituntur sapiencie et virtuti humane quia pericie quam habent de scripturis et per meditacionem sollicitam habere possunt sed in omnibus que innituntur sapiencie et virtuti humane error poterit reperiri ergo existentes in concilio generali circa questionem fidei terminandam possunt errare nec est necesse tenere quod congregati in concilio generali semper et in omnibus tractatibus suis eciam quando tractatur de questione fidei terminanda aliter dirigantur a spiritu sancto quam papa quando tractat negocia cum cardinalibus in consistorio suo vel quam patriarche seu primates aut archiepiscopi vel metropolitani quando celebrant concilia provincialia aut aliter quam episcopi et alii prelati quando de ecclesiasticis disponunt negociis licet aliquando accidit et adhuc poterit accidere quod ad concilium generale venientes specialiter a spiritu sancto dirigantur et quod eis miraculose veritates alique revelantur et quod deus eos miraculose ab omni errore preservet ac diffinicionem eorum circa fidem at alia ordinata per ipsos manifestis confirmet miraculis sed absque operacione miraculi non est necesse tenere quod aliter aliquid reveletur a spiritu sancto vocatis ad concilium generale quam conciliis provincialibus et aliis congregacionibus christianorum de quibus constat quod non sic dirigantur a spiritu sancto quin possint errare tam in moribus quam in fide ergo non est necesse asserere contrarium de omni concilio generali 

<p 48> item illa congregacio potest errare contra fidem que potest in negociis male procedere et malo exitu terminari sed hec de concilio generali possunt contingere nam ut habetur 7 q 1 c principatus difficile sit ut bono peragantur exitu que malo sunt inchoata principio ex quo patet quod omnis congregacio que malo potest inchoari principio potest non bono exitu terminari concilium autem generale potest inchoari malo principio concilium enim generale congregandum est per papam ut habetur dist 17 per totum papa autem cum possit peccare et dampnari ac contra fidem errare mala intencione et corrupta immo intencione aliquid diffiniendi contra catholicam veritatem potest congregare generale concilium igitur concilium generale malo principio et corrupta intencione congregatum malo exitu peragi potest et per consequens poterit contra fidem errare 

<p 49> cap ix 

<p 50> discipulus indica quomodo antedicta opinio ad alias allegaciones supra cap 1 huius tercii adductas respondere conatur 

<p 51> magister ad illam que in promissione christi matthei ultimo est fundata respondetur quod christus futurus est cum ecclesia universali usque ad consummacionem seculi et ideo ut dicit rabanus sicut allegatum est usque in finem seculi non sunt defuturi in mundo qui divina mansione et inhabitacione sunt digni ex quibus verbis rabani colligitur quod dicta promissio christi non debet intelligi de concilio generali tum quia dicit non sunt defuturi in concilio generali tum quia raro concilium generale est in mundo universalis autem ecclesia semper usque ad consummacionem seculi erit in mundo ergo secundum rabanum illa promissio christi non de concilio generali sed de universali ecclesia debet intellegi ut pie et absque dubio est tenendum semper spiritum sanctum adesse universali ecclesie sic eciam Ieronimus de universali ecclesia intellegit cum dicit christum numquam a credentibus recessurum quia semper erunt usque ad consummacionem seculi aliqui christo credentes sive concilium generale sit sive non sit 

<p 52> ad illam allegacionem que in actibus 15 est fundata respondetur dupliciter uno modo quod determinacio facta per apostolos et seniores de qua fit mencio actuum 15 facta fuit per revelacionem spiritus sancti miraculosam qualis adhuc fieri posset in concilio generali sed non est necesse quod fiat nec semper fuit facta nec forte semper fiet quandocumque celebrabitur concilium generale nec est inconveniens dicere aliquas revelaciones fuisse factas apostolis et tamen tales non possunt fieri in omni concilio generali 

<p 53> aliter dicitur quod apostoli et seniores absque revelacione spiritus sancti tunc facta eis ex verbis christi que ab ore eius audierant et ex factis eius que viderant collegerunt determinacionem illam viderunt enim ipsum non servasse legalia multa et ceremonialia qui et docuerat eos non est necessarium servare eadem quare absque revelacione speciali poterant scire quod credentes conversi ex gentibus ad huiusmodi servanda minime tenebantur unde et apostolus paulus ante congregacionem illam hoc constanter asseruit quod non fecisset nisi certus de hoc antea extitisset et quamvis sibi omnes alii contradixissent ipse tamen a sua sentencia minime recessisset ipso attestante cum ait ad galatas 1 licet nos aut angelus de celo etc nec tamen pertinax extitisset licet hominibus aliis restitisset quia circa verum scienter assertum non potest pertinacia inveniri cum ergo dixerunt apostoli et seniores visum est spiritu sancto et nobis etc sub tali intellectu dixerunt sub quali dixit apostolus 1 corinth 12 nemo potest dicere dominus iesus nisi in spiritu sancto quia omnia bona sunt a spiritu sancto quamvis deus in omni tali sermone non faciat novum miraculum et eodem modo respondetur ad auctoritates plurimas asserentes sentencialiter quod sancti patres in conciliis generalibus congregati illa que diffinierunt statuerunt et egerunt a spiritu sancto inspirati fecerunt et per consequens interpretaciones quas fecerunt circa dubia fidei diffinienda eis revelata fuerunt quia non ideo dicuntur a spiritu sancto fuisse inspirati quia ipsis tunc spiritus sanctus ultra influenciam spiritus sancti que ad omne opus placens deo requiritur aliquid modo speciali et non solito inspiravit sed quia spiritus sanctus ipsos monuit ad rectam diffinicionem fidei faciendam sicut omnes monet ad quecumque opera meritoria exercenda propter quod iuxta sanctorum patrum sentenciam concilia generalia que rite iuste sancte canonice celebrata fuerunt sunt ab omnibus catholicis devotissime suscipienda amplectenda et veneranda si tamen non fuissent catholice celebrata quamvis omnes episcopi orbis terre presentes affuissent non essent a fidelibus recipienda sed penitus respuenda et si queratur quis habet iudicare an fuerint catholice celebrata respondetur quod quia non diffinierunt aliquid nisi quod potest elici ex scripturis divinis ideo periti in scripturis et habentes aliarum sufficientem intelligenciam scripturarum habent iudicare per modum firme assercionis quod diffinita ab eis sunt catholice diffinita summi autem summus pontifices si non fuerint presentes sed tantummodo auctoritate eorum presentibus legatis ipsorum celebrata fuerunt autentice iudicare habent quod catholice extiterint celebrata si autem summus pontifex presens fuerit sufficit quod autenticet ipsa 

<p 54> discipulus numquid secundum istam opinionem licet alicui cui non constat concilium generale rite et catholice celebratum fuisse negare illud quod est per idem concilium diffinitum vel saltem dubitare 

<p 55> magister respondetur per distinccionem quia tua interrogacio est generalis non specificans an concilium generale catholice diffiniat vel erronee quia aut concilium generale catholice diffinit aliquid esse credendum aut erronee si catholice nulli licet publice negare vel eciam publice dubitare taliter diffinitum nulli eciam licet pertinaciter occulte vel eciam mentaliter de tali eciam diffinito dubitare sed non tenetur quis cui constat generale concilium catholice difinisse explicite et absolute absque omni contradiccione explicita et implicita sive subintellecta credere taliter diffinitum sed sufficit quod credat implicite si vero aliquid diffinitur erronee per generale concilium sive per congregacionem que a multitudine fidelium generale concilium estimatur ille qui nescit generale concilium sive talem congregacionem errare presumere debet pro tali concilio vel congregacione non tamen presumpcione tam violenta quin probacio sit in contrarium admittenda sicut presumendum est pro sentencia iudicis quamvis in rei veritate iniusta fuerit et iniqua donec probetur vel constet contrarium et ideo postquam per sacras scripturas constitit tale concilium errasse sive approbetur sive reprobetur a papa tali generali concilio nullatenus est credendum sed ab omnibus scientibus eciam publice pro loco et tempore reprobandum 

<p 56> discipulus dic quomodo respondetur ad allegacionem sequentem 

<p 57> magister ad illam que constitit in hoc quod congregacio fidelium seu concilium generale per successionem vere representat congregacionem apostolorum seniorum ac reliquorum fidelium respondetur quod sola regula universalis illam congregacionem perfectissime representat et illa sola sibi succedat proprie et primo et ideo illa sola errare non potest concilium autem generale nequaquam perfectissime representat eam nec ipsum illi primo succedit ne quando successio illa quam christus promisit cesset ex quo sepe cessat concilium generale illam congregacionem apostolorum et aliorum representat et quodammodo sibi succedit quemadmodum papa cum collegio cardinalium aliquo modo representat congregacionem eamdem et si aliquo modo succedunt qui tamen tam in pertinentibus ad fidem quam in moribus possunt errare et ita per representacionem et successionem huiusmodi probari non potest quod concilium generale errare nequit 

<p 58> cap x 

<p 59> discipulus narra quomodo respondetur ad ultimam allegacionem adductam ad probandum quod concilium non potest errare que consistit in hoc quod frustra dedisset christus legem salutis eterne si eius verum intellectum querentibus minime revelaret 

<p 60> magister respondetur per duplicem distinccionem quarum prima est quod eorum que in conciliis generalibus determinantur et determinari possunt et similiter que possunt esse dubia circa fidem quedam sunt que ex scripturis divinis deduccione infallibili possunt inferri ita quod quamvis nec illud quod infertur nec illud vel illa ex quo vel ex quibus infertur possit vel possunt naturali racione esse notum vel nota tamen illacio potest naturaliter esse nota cum eciam illacio falsi ex falso et falsis possit naturaliter et infallibiliter esse nota quedam sunt que ex scripturis divinis infallibili deduccione inferri non possunt quemadmodum per beatum Ieronimum beatam virginem esse corporaliter in celo ex scripturis certitudinaliter haberi non potest sicut eciam nec quod illi de quibus dicitur matth 10 multa corpora sanctorum surrexerunt cum eo etc corporaliter ascenderint in celum nec quod corporaliter non ascenderunt infallibiliter deduci non potest ex scripturis divinis 

<p 61> secunda est quod dubium circa fidem sive circa divina et ea que spectant ad salutem potest esse duplex quia aliquod est cuius noticia explicita est necessaria ad salutem et aliquod cuius noticia explicita non est necessaria ad salutem 

<p 62> per hoc respondetur ad allegacionem predictam quia in concilio generali proponitur aliquod dubium terminandum quod ex scripturis divinis deduccione infallibili et naturaliter nota saltem sapientibus et peritis potest inferri aut proponitur aliquid terminandum quod ex scripturis divinis inferri non potest sed per solam revelacionem divinam potest haberi rursus aut necessaria est fidelibus noticia illius quod proponitur in generali concilio determinandum aut non est necessaria fidelibus si illud quod proponitur in concilio generali potest infallibili deduccione ex scripturis divinis inferri et noticia eius est necessaria fidelibus non exclusa oracione et aliis operibus bonis debent sapientes in concilio generali congregati diligentissime scrutari scripturas sacras exemplo illorum de quibus dicitur actuum 17 susceperunt verbum cum aviditate quotidie scrutantes scripturas si enim hec ita se habeant ne concilium generale et quilibet catholicus tentare dominum videatur cum aliquid sibi incumbit agendum debet facere quicquid racionabiliter et provide potest exemplo abrahe qui secundum august in questionibus genesis et habetur 23 q 2 c queritur cum ingrederetur Egyptum timens propter pulchritudinem uxoris egicios quod potuit fecit quod non potuit deo commisit in quem speravit 

<p 63> cap xi 

<p 64> discipulus per predicta narra quomodo respondetur ad allegacionem contrarium opinancium 

<p 65> magister respondetur quod cum accipiunt frustra dedisset christus legem salutis eterne si eius verum intellectum et quem credere fidelibus est necessarium ad salutem non aperiret eisdem hunc querentibus et pro ipso invocantibus simul sed circa ipsum fidelium pluralitatem errare sineret respondetur quod si pluritatem fidelium hoc est christianiorum recte credencium intelligant totam ecclesiam seu congregacionem fidelium loquendo de vero intellectu cuiuscumque contenti in lege divina qui est necessarius ad salutem secundum quod verba eorum pretendunt et de apercione talis intellectus per scripturas vel revelacionem congregatis in concilio generali nam et quando celebratur concilium generale et quando non celebratur multa necessaria ad salutem aperiuntur vel aperiri possunt tam per scripturas quam per revelacionem miraculosam illis qui non sunt in concilio generali per quos ad existentes in concilio generali poterunt pervenire si digne extiterit vel fuerit necessarium christiano populo ad salutem et ita ex hoc probari non potest quod necesse sit credere determinaciones conciliorum generalium in sensibus scripture dubiis a spiritu sancto sue veritatis originem illo modo quo scripture divine eius sunt scriptoribus inspirate tum quia intellectus legis necessarius ad salutem potest aliis aperiri vel per scripturas vel per miraculosam operacionem quod non debet mirabile vel incredibile reputari cum plures sepe sapienciores et meliores non conveniant ad concilium generale quam sint ibi congregati possitque generale concilium intencione corrupta vocari et eciam quamvis intencione recta fuerit congregatum poterit tamen non rite postea celebrari cum ibi congregati non sint nec in fide nec in gracia et bonis moribus confirmati sed forte aliquando vel omnes vel plures fuerint aut esse poterint peccatis gravibus involuti et ideo lex christi non est inutilis nec in hominum tradita perniciem quia sive verus intellectus ipsius reveletur vel aliter manifestetur existentibus in concilio generali sive non venientibus ad idem concilium generale utilis poterit esse ad salutem eternam ipsam pie querentibus atque recte multa enim quo ad intellectum legis divine revelavit deus et in modis aliis manifestavit peritis viris et sanctis et imperitis qui ad generale concilium minime convenerant et non solum quia celebratur generale concilium sed in tempore concilii generalis et adhuc potens est deus facere idem tum quia intellectus legis hec ad multa potest aperiri per consideracionem scripturarum absque hoc quod spiritus sanctus modo speciali aperiat quibuscumque intellectum ipsarum tum quia in concilio generali multa dubia circa fidem declarari possunt que non sunt necessaria ad salutem tum quia ostensum est prius concilium generale seu quod concilium generale a maiori parte christianorum putatur potest errare contra fidem si vero taliter opinantes per pluralitatem fidelium intelligant maiorem partem fidelium sive christianorum et per intellectum legis intelligentem absque omni excepcione intellectum cuiuscumque contenti in lege divina et intelligant loqui de querentibus intellectum ipsum pro omni tempore 

<p 66> item quia quesierit huiusmodi intellectum et pro ipso invocaverint multipliciter erraret om primo quia non frustra esset lex salutis eterne data a christo quamvis maior pars fidelium immo omnes preter paucissimos vel preter unum errarent non dampnabiliter sed execrabiliter circa ipsum eciam circa intellectum qui est necessarius ad salutem nec esset frustra data lex licet omnes christiani preter paucos vel unum dampnabiliter errarent circa ipsum quia tota fides christiana absque hoc quod frustra esset data lex salutis eterne in uno solo posset salvari quemadmodum in triduo tota fides in sola matre redemptoris nostri permansit secundo multa sunt contenta in scripturis divinis quorum verus intellectus primus et literalis non est omni tempore necessarius ad salutem quamvis ab existentibus in concilio generali queratur solucio tam per meditacionem vehementem in scripturis quam per oracionem ita ut ipsum omnino diffinire proponant non est necessarium credere quod deus aperiat ipsis per scripturas vel per revelacionem miraculosam huiusmodi quia quamvis deus non deficiat ecclesie sue scilicet congregacioni fidelium in necessariis tamen non semper prebet se ad illa que non sunt necessaria ad salutem sine quibus potest esse salus quamvis ipsa nitantur precibus continuis impetrare 

<p 67> cap xii 

<p 68> discipulus contra predicta obiiciam aliqua ut cum audiero responsiones ad ipsa clarius intelligam an prescripta aliquid contineant veritatis hoc itaque videtur quod nullo modo sit credendum quod concilium generale possit diffinire contra catholicam veritatem nam sicut illi sepe accipiunt qui opinantur predicta deus numquam deficiet in necessariis congregacioni fidelium que est ecclesia dei sed concilium generale non diffinire aliquid contra fidem est necessarium ecclesie sue 

<p 69> tum quia totam ecclesiam dei non exponi periculo heresis et errorem est necessarium ecclesie dei si autem concilium generale aliquid diffiniret contra fidem tota ecclesia dei exponeretur periculo heresis et erroris quia nemo tunc inveniretur qui posset aut sciret defendere fidem contra concilium generale 

<p 70> tum quia non induci in tentacionem est necessarium ecclesie dei in oracione enim quam christus fideles docuit universos hoc petitur christus autem non docuit in oracione dominica petere nisi necessaria ergo non induci in tentacionem est necessarium ecclesie dei tota autem ecclesie dei induceretur in tentacionem gravissimam si concilium generale aliquid diffiniret contra fidem ergo non diffinire aliquid contra fidem est necessarium ecclesie dei ex quo infertur quod credendum est concilium generale non posse errare contra fidem 

<p 71> tum quia illud concilium quod est suscipiendum sicut sanctum evangelium non potest errare contra fidem concilium autem generale recipiendum est sicut sanctum evangelium teste gregorio qui ut habetur dist 15 sicut ait sicut sancti evangelii quatuor libros sicut quatuor concilia recipere et venerari me fateor igitur concilium generale errare contra fidem non potest 

<p 72> tum quia universalis ecclesia errare non potest diffinicio autem et iudicium generalis concilii tamquam diffinicio universalis ecclesie debet haberi quia universali consensu constituta videtur ut gregorius ubi prius videtur asserere dicens cunctas vero quas prefata veneranda concilia personas respuunt respuo et quas venerantur complector quia dum universali sunt constituta consensu se et non illa destruet quisquis presumit absolvere quos ligant aut ligare quos absolvunt huic gelasius papa concordare videtur qui ut habetur 15 q 1 c confidimus ait confidimus quia nullus causa veneracionis christianus ignoret uniuscuiusque synodi constitutum quod universalis ecclesie probetur assensu nullam exequi magis sedem

 pre ceteris oportere quam primam ex quibus colligitur quod id quod fecit concilium generale ab universali sit ecclesia et per consequens concilium generale errare non potest 

<p 73> secundo contra predicta specialiter quo ad hoc quod dicit quod non omnium contentorum in lege divina verum intellectum esse omni tempore necessarium ad salutem obiici potest nam si alicuius contenti in lege divina verus intellectus et primus non esset omni tempore necessarius ad salutem frustra illud fuisset positum in ipsa lege divina cum ipsa lex divina non nisi propter salutem electorum fuit data sed posset dici de eo ut quid membranas occupat dist 19 si romanorum ubi dicit glossa ex hoc accipitur argumentum nullum verbum positum in aliqua scriptura debet vacare nec poni superflue verus ergo intellectus et primus omnium contentorum in ipsa lege divina est necessarius ad salutem 

<p 74> amplius verus intellectus eorum que in nova lege traduntur fuit necessarius ad salutem illis qui fuerint summi in veteri testamento nam necesse fuit maiores in veteri testamento trinitatis et incarnacionis mysterium explicite et non solum implicite credere ergo cuiuslibet expresse scripti in lege divina tam nova quam veteri intellectus verus est necessarius ad salutem ut saltem aliqui primum explicite credant et non ignorent hec sunt inter alia que possunt obiici contra predicta ad que aliquas responsiones audire desidero 

<p 75> cap xiii 

<p 76> discipulus ad primum respondetur per distinccionem de necessario quia aliquid esse necessarium ecclesie christi dupliciter potest intelligi vel quia est utile vel quia sine illo non est nec umquam erit salus 

<p 77> primo modo accipiendo necessarium concilium generale non diffinire aliquid contra catholicam veritatem est necessarium ecclesie dei sicut papam non errare nec diffinire aliquid contra fidem est necessarium id est utile sed quantum ad omnia talia necessaria christus non semper adest ecclesie quinimo contraria permittit vel potest permittere evenire unde et plures summi pontifices erraverunt pertinaciter contra fidem 

<p 78> secundo modo accipiendo necessarium concilium generale non errare contra fidem non est necesse ecclesie quia quamvis concilium generale erret in multitudine fidelium posset tamen per veram et catholicam fidem salvari quinimo haberet scripturas sacras quibus errorem concilii generalis posset convincere manifeste si diffiniret aliquid contra ipsas si autem diffinire aliquid esse tenendum tamquam de necessitate fidei quod tamen non esset necesse credere per easdem scripturas possent christiani alii aperte ostendere quod taliter diffinitum ad fidem minime pertineret 

<p 79> cum autem accipitur si concilium generale diffiniret aliquid contra fidem tota ecclesia dei exponeretur periculo heresis et erroris respondetur per distinccionem de periculo est enim quoddam periculum tantummodo imminens seu circumstans et est periculum involvens seu prosternens 

<p 80> periculo imminenti seu circumstanti totam ecclesiam dei exponi negari non debet sed concedi hoc enim fatetur ecclesia ipsa cum in quadam collecta dicit deus qui nos in tantis periculis constitutos etc a quibus liberari deposcit cum alibi dicit a cunctis nos mentis et corporis defende periculis expositus fuit apostolus paulus sicut ipse fatetur 2 cor 2 et a quolibet se liberatum fuisse dicit c 1 cum ait de tantis periculis eripuit nos in tali periculo eciam fuit aliquando tota ecclesia dei que erat sub veteri testamento deut 20 dominus deus vester in medio vestri est pro vobis contra adversarios dimicabit et eruet vos de periculis tali eciam periculo se exponere ex causa racionabili est laudabile iudicandum unde eciam in laudem preliancium contra infideles dixit delbora ut habetur iudicum 5 sponte obtulistis de Israel animas vestras ad periculum 

<p 81> involvens periculum seu prosternens est duplex scilicet spirituale et corporale sed neutri exponetur tota ecclesia dei licet corporaliter multi ex fidelibus involvantur non numquam spirituale autem finaliter nullus electus incurret et de tali periculo videtur intelligere sapiens cum ecclesiastici 3 ait qui amat periculum in illo peribit si itaque concilium generale diffiniret aliquid contra fidem poterit tota ecclesia dei exponi periculo heresis et erroris primo modo accipiendo periculum quemadmodum aliquando quia non potuit concilium generale convocari christianitas quo ad multos fuit periculo heresis convoluta et quo ad alios impugnata teste isidoro qui ut legitur dist 15 ait enim in precedentibus namque donis persecucione fervente docendarum plebium minime dabatur facultas inde christianitas in diversas hereses scissa est posset tamen contingere quod quamvis generale concilium diffiniret aliquid contra fidem ecclesia dei non exponeretur periculo quia posset contingere quod congregati in concilio generali essent pauci et viles tam in re quam in hominum reputacione respectu illorum qui ad illud concilium generale minime convenissent et tunc illorum leviter error extirparetur per multitudinem meliorum et sapienciorum et famosorum illis quibus eciam multitudo simplicium adhereret magis scilicet quam decem vel duodecim aut quindecim per quos possit generale concilium celebrari quemadmodum in concilio arelatensi tantummodo undecim patres fuerunt dist 16 sexta quamvis tunc multiplicati fuerunt christiani et plures occupaciones provincias quam diebus nostris periculo autem involventi seu eciam prosternenti nequaquam exponeretur tota ecclesia dei quamvis concilium generale diffiniret aliquid contra fidem quia remanerent aliqui vel multi vel pauci qui tali diffinicioni erronee minime consentirent sed pro loco et tempore contradicerent manifeste 

<p 82> discipulus saltem multitudo christianorum maxime laicorum et simplicium prosternenti exponeretur periculo potissime si papa esset presens in tali concilio vel errori huiusmodi consentiret et papa cum consencientibus sibi potencior esset aliis quod tamen pro inconvenienti debet haberi 

<p 83> magister respondetur quod in tali casu magis timendum est de periculo clericorum in sacris literis peritorum et aliorum quam de multitudine laicorum id est simplicium presertim quando multitudo clericorum per avariciam ambicionem simoniam et alias vias pravas ad ordines dignitates et beneficia ecclesiastica pervenisset et aliis esset criminibus irretita quia plura et maiora temporalia amitteret quam simplices laici si pape temporaliter prevalenti perseveranter resisterent et ab obtinendis dignitatibus et beneficiis ecclesiasticis clericos repelleret papa non laicos propter quod procliviores essent clerici ad assenciendum errori pape et concilii generalis quia ut testatur iohannes papa pro ut legitur 16 q 2 c 1 humani moris est illum vereri cuius iudicio et voluntate nunc erigitur nunc deprimitur clerici eciam propter sacrarum literarum maiorem noticiam quam habent vel tenentur habere et quia questio fidei licet spectet ad laicos dist 86 c ubinam principalius tamen pertinet ad clericos magis peccarent et gravius quam laici et ideo magis verendum esset ne deus eos permitteret ruere in errorem multitudo insuper christianorum dum tamen alii vel saltem unus fidelis remaneat potest involventi periculo heresis et erroris aliis exigentibus peccatis ipsorum exponi quibus in hereticam pravitatem labentibus valet ille qui de lapidibus potest suscitare filios abrahe vel de aliquibus ipsorum aut de aliis quando voluerit numerum christianorum augere 

<p 84> discipulus indica breviter qualiter respondetur ad allegaciones sequentes quibus probatur concilium generale non posse errare contra fidem 

<p 85> magister ad ista quibus accipit quod ecclesia dei induceretur in temptacionem gravissimam si concilium generale aliquid contra fidem diffiniret respondetur quod totam ecclesiam dei induci in temptacionem dupliciter intelligi potest vel ut temptacioni succumbat et ne hoc accidat petitur in oracione dominica et numquam eveniet nec eveniret quamvis concilium generale contra fidem [c] illegible [/c] vel ut temptacione impugnetur qua graviter infestetur et hoc poterit evenire teste beato iacobo qui c 1 sue canonice ait omne gaudium existimate fratres charissimi cum in temptacionibus variis incideritis 

<p 86> ad allegacionem sequentem tenentem quod generale concilium recipiendum est sicut sanctum evangelium secundum gregorium respondetur quod hoc intelligendum est de generali concilio rite iuste et catholice celebrato secundum quod dicitur [c] illegible [/c] apostolice sedis sancciones debere accipi sicut si voce petri essent firmate secundum gracianum dist 19 hoc autem intelligi debet de illis sanccionibus vel decratalibus epistolis in quibus nec precedencium patrum decretis nec evangelicis preceptis aliquid contrarium invenitur ita tamen quod hoc vocabulum sicut omnimodam similitudinem nequaquam importet sicut nec math 5 cum dicit christus estote perfecti sicut pater vester celestis perfectus est nec illud c 22 diliges proximum tuum sicut teipsum nec illud iohannis 10 sicut misit me pater et ego mitto vos quamvis enim generale concilium aliquid rite et catholice diffiniat et determinet et ideo sit sicut sanctum evangelium suscipiendum sanctum tamen evangelium cum maiori reverencia et devocione suscipiendum est quam concilium generale quodcumque 

<p 87> ad aliam autem allegacionem accipientem quod diffinicio generalis concilii tamquam diffinicio universalis ecclesie debet haberi respondetur quod concilium generale non debet regulariter occulte seu secrete aut paucis scientibus celebrari sed vulgandum est per universalem ecclesiam hoc est per omnes regiones in provincia in qua seu in quibus catholici commorantur generale concilium convocari debere quatinus omnes catholici tacite vel expresse consenciant et quasi auctoritatem tribuant ut ad concilium profecturi eorum nomine circa ordinanda et diffinienda in generali concilio ac canonice et catholice atque rite procedant ut merito quicquid catholice et licite statuerint vel diffinierint universali statuatur et diffiniatur assensu at vero si quid indigne aut illicite et non canonice vel non catholice statuerint vel diffinierint universalis ecclesie nullatenus statutum vel diffinitum probetur assensu talis enim assensus ad nichil illicitum potest extendi quia talis assensus ecclesie universalis est secundum intencionem assenciencium interpretandus quemadmodum iuramentum secundum intencionem iurantis interpretari debet ut notat glossa extra de iureiurando super c quintavallis quando igitur concilium generale rite convocatur et in omnibus catholice et sancte procedit quicquid fecerit ab universali ecclesia fieri est putandum et ideo de tali concilio generali loquitur gregorius et gelasius si autem aliquid fecerit illicite et non catholice minime universalis ecclesie probatur assensu quia universalis ecclesia quamvis consenserit quod convocaretur concilium generale non tamen putanda est nec expresse nec tacite aliquod illicitum consentire 

<p 88> aliter respondetur quod postquam acta generalis concilii per universos catholicos populos fuerunt promulgata si nullus contradicens aut impugnans apparet sunt putanda ab universali ecclesia approbata et de talibus conciliis loquuntur gregorius et gelasius si autem acta generalis concilii non fuerunt apud omnes populos catholicos diligenter exposita non est dicendum quod tale concilium generale sit explicite ab universali ecclesia approbatum licet si sancte et catholice fuerit celebratum possit dici implicite ab universali ecclesia approbatum 

<p 89> discipulus istud est calumpniabile ut videtur nam non minus ligat quicquid statuitur vel diffinitur per concilium generale quam statutum apostolice sedis sed illud universalem ligat ecclesiam extra de constitucionibus omnium nec oportet ad hoc ut liget quod omnium auribus inculcetur extra de postulacione ad hoc igitur et quicquid statuitur vel diffinitur a concilio generali universalem ligat ecclesiam et per consequens pro approbato ab universali ecclesia est habendum 

<p 90> magister respondetur quod statutum apostolice sedis eciam post duos menses non ligat nisi illos ad quos ipsius noticia poterat pervenire quia ignorantes presertim ignorancia invincibili minime ligat extra de constitucionibus cognoscentes sic eciam quod statuitur vel diffinitur in concilio generali non ligat universalem ecclesiam nisi per universalem ecclesiam fuerit legitime divulgatum et ideo non est censendum explicite approbatum ab universali ecclesia antequam taliter publicetur non oportet autem taliter diffinitum singulorum auribus inculcare sed sufficit taliter publicare quod nullus se possit si in contrarium venerit per ignoranciam excusare 

<p 91> cap xiv 

<p 92> discipulus nunc superest tractare ista que obiecta sunt contra dicta superius c 12 quibus videtur ostensum quod omnium contentorum in scripturis divinis verus intellectus et primus omni tempore necessarius ad salutem narra igitur quomodo opinantes illi respondent ad ipsa 

<p 93> magister ad primum illorum cum dicitur quod frustra esset positum in scriptura illud cuius verus intellectus non est omni tempore necessarius ad salutem respondetur quod falsum assumitur quia ad hoc quod aliquid non frustra ponatur in scriptura divina sufficit quod aliquando licet non omni tempore eius verus intellectus et primus sit necessarius ad salutem quemadmodum veritas ipsa multa dixit et protulit nequaquam frustra quorum tamen intellectus verus non erat tunc necessarius ad salutem mater enim sua sanctissimas numquam aliquo necessario ad salutem extitit destituta et tamen quando christus dixit sibi et patri putativo luce 2 quid est quod me querebatis nesciebatis quia in hiis que patris mei sunt oportet me esse ipsa verum intellectum et primum illorum verborum christi non concepit cum immediate subiungatur ibidem et ipsi non intellexerunt verbum quod locutus est ad illos que tamen sicut prius habetur mater eius conservabat in corde suo verum intellectum ipsorum postea habitura christus eciam dixit apostolis ut legitur luce 16 ecce ascendimus Ierosolimam et consummabuntur omnia que scripta sunt per prophetas de filio hominis tradetur enim gentibus et illudetur et flagellabitur et conspuetur et postquam flagellaverint occident eum et die tercia resurget quorum verborum verum intellectum tunc minime habuerunt quia immediate subiungitur et ipsi nichil horum intellexerunt erat enim verbum istud absconditum ab eis et non intelligebant que dicebantur eisdem eciam dixit christus ut habetur iohannes 16 modicum et iam non videbitis me et iterum modicum et videbitis me quia vado ad patrem quorum tamen verborum verum intellectum non habuerunt quia de ipsis scribitur ibidem dixerint igitur ex discipulis eius adinvicem quid est hoc quod dixit nobis modicum et non videbitis me et post nescimus quid loquitur ex quibus aliisque quampluribus colligitur manifeste quod plura dixit christus apostolis quorum intellectum verum minime tunc habuerunt ex quo concluditur quod verus intellectus illorum tunc non erat apostolis necessarius ad salutem cum igitur tunc essent in statu salutis nichil defuit eis quod tunc erat eis necessarium ad salutem et tamen constat quod tunc christus non dixisset talia frustra ergo a simili poterunt in scripturis divinis aliqua contineri quamvis eorum intellectus verus et primus non sit omni tempore necessarius ad salutem 

<p 94> discipulus forte dicerent ad ista quod non est inconveniens aliqua in scripturis divinis haberi quorum verus intellectus non est omni tempore omnibus catholicis necessarius ad salutem quemadmodum illa que dixit matri et apostolis non erant eis necessaria ad salutem verus tamen intellectus omnium que in scripturis divinis non habentur semper est aliquibus etsi non omnibus necessarius ad salutem 

<p 95> magister ut videtur aliis hoc non valet quia qua racione plurium intellectus que christus dixit matri sue et apostolis tunc nulli fideli eorum erat ullatenus necessarius ad salutem racione consimili non est inconveniens aliqua reperiri in scripturis divinis quorum verus intellectus nulli pro aliquo tempore est necessarius ad salutem et tamen illa non sunt frustra posita in scripturis nec frustra membranas occupat quia verus intellectus ipsorum pro aliquo tempore erit aliquibus necessarius ad salutem quo tempore idem intellectus aliquibus aperietur vel per investigacionem humanam ex scripturis vel per revelacionem si verus intellectus ipsorum humana invencione vel erudicione haberi non potest propter quod eciam nullum verbum in scriptura divina vacat nec aliquid est superflue positum quia quamvis multa sunt in ea quorum verus intellectus non est semper necessarius ad salutem aliquibus tamen aliquando necessarius erit cum autem accipitur quod verus intellectus eorum que in lege nova traduntur fuit necessarius ad salutem illis qui fuerunt sub veteri testamento respondetur quod aliquorum puta incarnacionis et trinitatis et non omnium erat verus intellectus literis explicitus necessarius ad salutem quia multa continentur in lege nova quorum verus intellectus literalis nulli in veteri testamento extitit revelatus quod veritas ipsa videtur asserere cum dicit ut habetur matt 13 multi prophete et iusti cupierint videre que vos videtis et non viderunt et audire que auditis et non audierint et eadem sentencia habetur luc 10 

<p 96> cap xv 

<p 97> discipulus unum in premissis innuitur quod probabile omnino videtur quod scilicet aliqua in sacris literis habentur quorum verus intellectus et primus solummodo per revelacionem divinam haberi potest quia quamvis posset alicui videri quod aliqua in scripturis sacris non essent superflue posita quorum verus intellectus per studium et meditacionem in scripturis haberi non posset sed quod per solam revelacionem divinam haberi possit non videtur probabile quia ita posset deus revelare verum intellectum ipsorum si non essent scripta sicut postquam sunt scripta cum igitur ex scripturis nulla capiatur utilitas nisi intelligantur sequitur quod illa quorum intellectus per solam revelacionem valet haberi prius inutiliter omnino scribuntur 

<p 98> rursus non solum talia inutiliter sed eciam periculose essent scripta quia ista scriptura que non potest intelligi ad cuius tamen intellectum capiendum possunt niti legentes et circa quam si non intelligatur periculose contingit errare videtur esse periculosa legentibus sed ad capiendum intellectum quorumcumque que in scripturis divinis habentur possunt niti legentes circa que si erraverint periculose errabunt quia ut ait Ieronimus et habetur 24 q 3 c heresis quicumque aliter scripturam intelligit quam sensus spiritus sancti flagitat a quo scriptura est licet ab ecclesia non recessit tamen hereticus appellari potest igitur periculose talia essent scripta volentes enim ad verum intellectum ipsorum pervenire et non valentes laberentur faciliter in errorem hec inter alia sunt quibus predicta assercio posse improbari videtur tu narra quomodo respondetur ad ipsa primo tamen niteris pro opinione illa allegare 

<p 99> cap xvi 

<p 100> magister quod plura contineantur in scripturis divinis quorum verus intellectus et primus virtute humani ingenii ex literis sacris colligi nequeat sed per revelacionem divinam solummodo possit haberi videtur posse probari nam verus intellectus et primus proferentis oracionem ambiguam habentem multos sensus haberi non potest nisi proferens oracionem eamdem quem intellectum habeat aperte declaret si quis dixerit iohannes cantat missam cum plures appellantur hoc nomine audiens non sciet de quo loquens intelligit nisi ipse sibi revelet unde et propter hoc videtur ut nititur declarare quedam opinio quam tractavimus prima parte istius dialogi libro 7 quod quando lex aliqua vel constitucio habet plures sensus a conditore est interpretacio requirenda nemo enim alius potest scire intellectum quem habuit legis conditor in condendo plures autem oraciones ambigue in scripturis divinis habentur nam secundum doctrinam sanctorum patrum non solum voces que in oracionibus ponuntur sunt signa sed eciam res significate per voces sunt signa aliarum rerum unde et veritas ipsa ut testatur gregorius in omelia super parabolam seminantis insinuavit aperte quod semen verbum ager mundum volucres demonia spine divicias signant una autem res et eadem plures alias res contrarias eciam in scripturis sacris significat leo eciam aliquando signat verbum ut ibi vicit leo de tribu iuda aliquando diabolum ut ibi tamquam leo rugiens etc aliquando virum fortem aliquando crudelem ergo oracionum ambiguarum quarum non parva invenitur in sacris literis multitudo cum res significant verus et primus intellectus non haberi potest nisi ipse revelet scilicet deus qui huiusmodi oraciones revelavit 

<p 101> hec allegacio et conclusio principalis declaratur et confirmatur per aliam in exemplis fundatam apertis nam plura revelata fuerunt prophetis ac viris contemplativis in sapiencia sublimissimis divinorum vel aliis per quos ad prophetas et viros illuminatos a deo pervenerint ad quorum intellectum verum et primum ipsi prophete antequam fuerit revelatus eisdem non poterant pervenire ergo racione consimili et multo maiori intellectus verus et primus illorum qui solummodo enigmatice et sub similitudinibus et figuracionibus rerum in scripturis divinis revelata sunt a deo haberi non potest nisi deus revelet eumdem consequencia aperta videtur antecedens multis probatur exemplis iohannes enim evangelista singulariter illuminatus a deo plura sibi in Apocalypsi revelata minime intellexit antequam intellectus eorum sibi revelaretur a deo unde et exposicione multorum indiguit postquam enim vidit ut legitur Apocalypsis 17 mulierem sedentem super bestiam ebriam de sanguine sanctorum dixit ei angelus quare miraris ego dicam tibi sacramentum mulieris et bestie minime tamen intellexit antequam angelus ei dixit et ita ad verum intellectum et primum illius revelacionis ante aliam non pervenit sic eciam mysterium septem stellarum et septem candelabrorum de quo legitur c1 antequam christus revelavit sibi ipse iohannes minime intellexit unde et christus dixit eidem post visionem predictam scribe igitur que vidisti et que sunt et que oportet fieri post hec mysterium septem stellarum quas vidisti in dextra mea et septem candelabra aurea et septem stelle auguli sunt septem ecclesiarum et candelabra septem septem ecclesie sunt idem eciam iohannes cum ut habetur 7 c interrogavit ab uno de senioribus hii qui amicti sunt stolis qui sunt et unde venerunt respondit domine mi tu scis quasi diceret quamvis ego viderim eos tamen nescio qui sunt et unde venerunt sed tu scis et ita ad verum et primum intellectum visionis illius iohannes antequam sibi ille senior revelavit non pervenit ioseph eciam de quo habetur gen 41 verum et primum intellectum somnii quod sibi pharao enarravit per revelacionem accepit unde et pharao dixit eidem ostendit tibi deus omnia que locutus es sic eciam interpretacionem veram somniorum pincerne et pistoris pharaonis per revelacionem accepit nequaquam enim virtute humani ingenii poterat scire quod tres propagines et tria canistra in somniis illis plus signabant tres dies quam tres ebdomadas vel tres menses vel tres annos per revelacionem igitur solummodo postquam fuerunt sibi predicta somnia interpretacionem veram agnovit unde et ipse ut habetur 40 c dixit numquid non dei est interpretacio quasi dicat ille qui fecit vos somniare et quid vera significarent somnia vobis minime indicavit michi interpretacionem poterit revelare 

<p 102> item daniel plurium visionum quas viderat verum et primum intellectum antequam doceretur non accepit capitulo enim 7 post visionem quatuor ventorum et quatuor bestiarum subiungitur horruit spiritus meus ego daniel territus sum in hiis et visiones capitis mei conturbaverunt me accessi ad unum de assistentibus et veritatem querebam ab eo de omnibus hiis qui dixit michi interpretacionem sermonum et docuit me capit eciam 8 post aliam visionem subiungitur cum ego daniel inquirerem intellegenciam ecce stetit in conspectu meo quasi species viri et audivi vocem viri inter et clamavit et ait daniel fac intelligere istam visionem ex hiis aliisque quampluribus evidenter colligitur ut videtur quod prophetis et illuminatissimis viris omnique sapiencia divina et humana peritis plura revelata fuerunt que tamen antequam docerentur a revelante non intellexerunt unde et sepe prophetis plures visiones fuerunt ostense quarum postea interpretacio extitit revelata sicut ieremie 1 et 13 et ezechiel 17 et esaie 5 et aliis locis quampluribus sicut eciam christus parabolas quas loquebatur turbis apostolos docebat ut legitur matthei 4 si ergo prophete et viri illuminatissimi plurium que viderunt non poterant nisi per novam revelacionem novum et primum accipere intellectum multo magis alii enigmaticarum visionum non possent ad verum et primum intellectum pertingere nisi reveletur alicui qui aliis manifestet eumdem cum igitur in scripturis divinis quamplures visiones et parabole enigmatice et obscure immo obscuriores quam sint quedam per revelacionem exposite habeantur sequitur quod plura in scripturis divinis habentur ad quorum verum et primum intellectum nemo valeat absque revelacione pertingere 

<p 103> amplius sensus verus et primus oracionis habentis sensus catholicos quam ad quemlibet illorum potest quilibet trahere sicut vult haberi non potest nisi indicaverit ille qui protulit eam quia ex quo trahi potest ad diversos sensus maxime vocis non potest sciri quem illorum intenderet proferens nisi ipse exprimat presertim si non potest elici aliquis sensus nec ex verbis antecedentibus nec consequentibus proferentis verba multa autem verba plurium visionum et parabolarum et enigmaticarum locucionum in sacris literis conscriptarum habere possunt diversos sensus catholicos ad quorum quemlibet potest quilibet prout voluerit trahere ea unde et diversi sancti talia verba quamplura diversimode exponunt alii eciam absque omni periculo eadem verba aliter quam sancti ad diversos sensus traxerunt et adhuc alii ad alios trahent quod eciam patet ex hoc quod secundum beatum clementem ut habentur 27 dist c relatum multa verba sunt in scripturis divinis que possunt trahi ad eum sensum quem sibi unusquisque elegerit ergo multo magis possunt trahi ad diversos sensus catholicos ex quo concluditur quod de ipsis verus et primus intellectus dei revelantis absque nova revelacione sciri non potest 

<p 104> amplius multa sunt in scripturis divinis que mistice solummodo debent intelligi sicut docet gregorius in moralibus in diversis locis immo secundum eumdem plura si intelligerentur literaliter generarent errorem sensus autem misticus qui potest accipi ex verbis divinis virtute ingenii humani absque revelacione speciali non est ita approbandus a catholicis ut cequetur illis que habentur in biblia vel recipiantur ad aliquid in fide catholica confirmandum nisi alibi in scripturis divinis habeatur expresse quod augustinus eciam Ieronimus et gregorius sentire videntur nam secundum augustinum ut habetur dist 9 in diversis capitulis scriptura divina est literis et exposicionibus omnium episcoporum et aliorum preponenda ita ut solis scriptoribus biblie deferendus sit hic timor et honor ut non credantur errare in aliquo qualis honor et timor nulli deferendus est post ipsos secundum hieronimum eciam in prologo in libris proverbiorum c gregorius in moralibus liber iudith tobie et machabeorum ac ecclesiasticus atque liber sapiencie non sunt recipiendi ad confirmandum aliquid in fide dicit enim Ieronimus sicut gregorius iudith et tobie et machabeorum libros leget quidem eos ecclesia sed inter canonicas scripturas non recepit sic et hec duo volumina scilicet ecclesiastici et sapiencie legit ad edificacionem plebis non ad auctoritatem ecclesiasticorum dogmatum confirmandam sed exposiciones episcoporum et aliorum qui fuerunt post scriptores canonicarum scripturarum non sunt maioris auctoritatis quam libri predicti igitur sensus quicumque quem colligunt ex scripturis divinis nisi alibi habeatur ex scripturis divinis non est cum illa reverencia suscipiendus ut debeat allegari ad confirmandum aliquid in catholica fide sensus autem verus et primus cuiuscumque revelati a deo in scripturis valet ad auctoritatem ecclesiasticorum dogmatum confirmandam ergo multorum in scripturis divinis sensus verus et primus absque revelacione divina haberi non potest 

<p 105> adhuc non magis virtute ingenii humani potest haberi sensus verus et primus aliquorum misticorum divinorum quam parabolarum humanarum sed multarum parabolarum et locucionum misticarum seu enigmaticarum humanarum primus sensus proferentis virtute ingenii humani sepe haberi non potest nisi proferens manifestet quomodo enim uxor samsonis quamvis subtilissima extitisset pervenisset ad sensum primum sui problematis nisi forte a casu quando dixit de comedente exivit cibus et de forti egressa est dulcedo nisi ipse revelasset eidem ita enim potest per comedentem et eciam fortem significari ursus vel elephas aut draco vel cete maris aut alia bestia forcior leone vel minus fortis sicut leo per cibum eciam et per dulcedinem non solum mel sed eciam alie res dulces comestibiles significari possunt alia eciam res per comedentem et fortem et rursus alia res per cibum et alia per dulcedinem convenienter significari potest cum igitur ut testatur apostolus 1 corinth 2 nemo sciat hominum que sunt hominis nisi spiritus hominis qui in ipso est nullo modo uxor samsonis virtute humani ingenii quantumcumque fuisset instructa scivisset quod samson intelligebat per comedentem et fortem leonem et per cibum atque dulcedinem mel nisi ipse sibi dixisset ergo multo forcius verus et primus intellectus visionum et revelacionum divinarum haberi non potest virtute humani ingenii quia sicut dicit apostolus 1 cor 2 que dei sunt nemo cognovit nisi spiritus dei 

<p 106> preterea primus intellectus minus obscuri non potest haberi virtute ingenii humani ergo multo forcius primus intellectus illorum que sunt magis obscura virtute humani ingenii haberi non potest consequencia videtur probacione minime indigere antecedens videtur posse probari auctoritate beati gregorii secundum quem ut videtur primus intellectus quem habuit christus in parabola seminantis que est minus obscura et minus enigmatica quam multe visiones et revelaciones que non sunt exposite per revelacionem in scripturis virtute ingenii humani haberi non potuit dicit enim super parabolam illam quis michi umquam crederet si spinas divicias interpretari voluissem quasi diceret nullus et tamen absque illa interpretacione primus intellectus parabole haberi non potuit quia christus exponendo predictam parabolam sic interpretatus est ergo primus intellectus aliarum parabolarum visionum et revelacionum que per deum revelantem non sunt exposite virtute humani ingenii haberi non potest 

<p 107> cap xvii 

<p 108> discipulus deduxisti racionaciones fundatas in scripturis ad probandum conclusionem predictam nunc ipsam per auctoritates nitere confirmare 

<p 109> magister nonnullis apparet quod auctoritatibus tam scripturarum canonicarum quam aliarum potest ostendi de quibus adducam paucas hec enim videtur daniel dixisse c 12 ubi sic legitur tu autem daniel sermonem claude et signa librum usque ad tempus statutum ex quibus verbis potest colligi ut videtur quod quidam sermones revelati danieli ita sunt clausi ut nemo possit absque revelacione ad primum eorum intellectum pertingere 

<p 110> item ut legitur act 8 dixit philippus eunucho legenti isaiam prophetam putas ne intelligis que legis qui ait quomodo possum si non aliquis ostenderit michi quasi diceret nullo modo ex quibus verbis habetur quod ex verbis scripture que legit eunuchus non potest aliquis primum intellectum ipsorum colligere nisi ab alio doceatur ergo racione consimili aliorum que eque vel magis obscura sunt non potest primus intellectus haberi nisi revelatus appareat 

<p 111> item psalmista ait da michi intellectum etc quasi diceret ad primum intellectum multorum legis tue scrutando pervenire non potero nisi tu reveles ideo da michi intellectum primum illorum plura enim sunt in lege antiqua statuta quorum nulla racio potest per hominem assignari quare precepit illa deus filiis Israel sicut illa non arabis in bove et asino non indueris vestimento quod ex lana linoque contextum est etc et per consequens primus intellectus talium contentorum in lege absque revelacione haberi non potest hinc Ieronimus in prologo biblie ait ca 7 quis enim digne exprimit tria et quatuor scelera damasci gaze et tiri et idumee etc ex quibus verbis colligitur quod prophecia amos prophete digne explicari non potest nisi per revelacionem divinam hoc eciam beatus gregorius super ezechielem omelia 15 videtur asserere dicens scriptura sacra tota quidem propter vos scripta est sed non tota intelligitur a vobis multa quippe in illa ita aperte scripta sunt ut pascant parvulos quedam vero obscurioribus sentenciis ut exerceant fortes quatenus cum labore intellecta plus grata sint nonnulla autem ita in ea clausa sunt ut dum intelligimus agnoscentis infirma nostre cecitatis ad humilitatem magis quam intelligenciam proficiamus ex quibus verbis habetur aperte quod aliqua sunt in scripturis sacris que intelligere non valemus loquitur enim beatus gregorius in persona omnium viatorum et forcium qui obscuriores noverunt elucidare sentencias constat quod per revelacionem queque scripta sunt possunt intelligi et eorum potest primus intellectus haberi idem eciam gregorius pro se in omnibus aliis catholicis 3 libro moralium c 17 loquens de amicis iob ait utrum continuis septem diebus et septem noctibus cum afflicto iob sederint an certe diebus septem et noctibus totidem instancia ei crebre visitacionis adhererent ignoramus sepe enim rem quamlibet tot diebus agere dicimur quamvis non eisdem diebus ad eam continue vacemus sepe vero scriptura sacra sic totum pro parte sicut pro toto partem ponere consuevit ex quibus verbis colligitur quod cum scriptor libri iob determinate intenderit loqui de septem diebus et septem noctibus continuis vel non continuis quia de hiis vel de illis scriptura illa fuerit vera et non de utriusque sequitur quod nos ad primum intellectum verborum illorum determinate non possumus provenire 

<p 112> cap xviii 

<p 113> discipulus nolo plures allegaciones audire pro assercione prescripta sed cupio scire quomodo respondetur ad allegaciones in contrarium superius cap 15 inductas ideo narra aliquas responsiones ad ipsas 

<p 114> magister ad primam que consistit in hoc quod talia essent superflue posita in scripturis divinis si primus intellectus ipsorum antequam essent impleta absque revelacione divina haberi non posset respondetur quod non superflue posita sunt quia scripta sunt ad exercitacionem quia in talibus verbis multiplices latent sensus preter primum sensum revelantis quos dum illi qui in exponendis scripturis divinis allegorice tropologice ex huiusmodi delectant enigmatice revelatis eliciunt utiliter occupantur quemadmodum beatus gregorius in moralibus sibi profecit et aliis verba beati iob diversimode exponendo et tamen ad illum intellectum quem habuit iob in pluribus verbis absque revelacione nisi forte a casu non potuit pervenire verba enim plura iob modis innumeris a beato gregorio et aliis poterant exponi quibus tamen modis beatus gregorius ipsa nequaquam exposuit et ita verba iob plures sensus possunt habere preter illum quem habuit job quis ergo scit quod beatus gregorius sensit quam actualiter in mente iob habuit in proferendo verba illa expresse non videtur quod ipsemet gregorius hoc scivit et ideo forte aliquando beatus gregorius ad illum sensum quem actualiter iob intendebat verba iob exposuit et tamen ipse hoc nescivit sic eciam verba iohannis in Apocalypsi et aliorum prophetarum multos sensus possunt habere teste beato Ieronimo qui in prologo biblie ait in verbis singulis scilicet Apocalypsis multiplices latent intelligencie sed quem intellectum habuit beatus iohannes vel christus revelans hoc nullus exponens Apocalypsim certitudinaliter nisi cui deus revelavit 

<p 115> discipulus contra istud obiici potest quia verba scripture divine eodem spiritu scilicet spiritu sancto exposita sunt quo sunt scripta ergo eumdem sensum quem habuit revelans habuerunt et exponentes quare exponentes verba divine scripture ad primum intellectum ipsorum pervenerunt 

<p 116> amplius omnes sensus catholici eorumdem verborum sunt eque primi quia non est racio quod unus sit primus magis quam alius sed omnes sensus secundum quos beatus gregorius exposuit verba queque iob sunt catholici ergo quilibet eorum est eque primus et ita beatus gregorius pervenit ad primum intellectum omnium verborum iob et consimili racione alii sancti exponentes Apocalypsim et alias prophecias atque queque obscura scripture divine ad primum intellectum pervenerunt 

<p 117> magister ad primum istorum respondetur quod quia omne verbum est a spiritu sancto et omnis sapiencia a domino deo est ut legitur eccles 1 ideo scripture divine quando non erronee exponuntur aliquo modo eodem spiritu exponuntur quo sunt tradite tum quia quando fuerunt tradite a solo deo fuerunt et nequaquam virtute ingenii humani invente sunt exposiciones autem non erronee sanctorum saltem sepe virtute ingenii humani assistente divina influencia generali ex scripturis et racione infallibili fuerunt invente ideo non omnino eodem modo verba scripture divine eodem spiritu sancto sunt scripta et a viris sanctis exposita propter quod exposiciones sanctorum non sunt tante auctoritatis quante sunt illa que scripta sunt in scripturis canonicis si tamen exposiciones huiusmodi per certitudinem exprimerent intellectum verborum scripture divine eiusdem essent auctoritatis non quia ab expositoribus sunt simpliciter expresse sed quia in canone biblie reperiuntur sic eciam si plures puta 10 vel 20 magistri lectores vel predicatores verbi divini aut alii hiis temporibus sacras literas exponentes eamdem auctoritatem enigmaticam et obscuram in Apocalypsi vel prophecia alia scriptam secundum diversum exponent intellectum non erroneum sed verum et sanum posset aliquo modo concedi quod quilibet istorum eodem spiritu eamdem auctoritatem exponeret quia omnis sensus verus et sanus est a spiritu sancto a quo inspirati locuti sunt scriptores literarum sanctarum eodem modo esset quelibet exposicionum huiusmodi a spiritu sancto quo ab ipso scripture divine sunt tradite sed eciam quilibet sensuum predictorum inveniretur sentencialiter in biblia quamvis unus eorum in uno loco et alius in alio quilibet eorum essent tante auctoritatis quante sunt alia que scripta sunt in biblia non quia aliquo istorum exprimitur sed quia sentencialiter in biblia reperitur et tamen non omnis immo forte nullus talium sensuum esset primus intellectus et verus illius sensus quem tales exponentes exponerent si autem nullus istorum reperiretur sentencialiter nec implicite nec explicite in canone biblie tamen quilibet illorum esset verus sanus purus et primus certum esset quod nullus esset primus sensus auctoritatis exposite a quolibet istorum vel hoc non constaret et tamen quilibet illorum esset aliquo modo a spiritu sancto cum omnis doctrina sana et que secundum pietatem est sic aliquo modo a spiritu sancto 

<p 118> ad secundum dicitur quod primus intellectus verborum scripture divine quantum ad illa que a solo deo revelata fuerunt est ille propter quem fuerunt principaliter revelata sicut illorum verborum que angelus dixit danieli vel beato iohanni vel aliis prophetis et que eciam in propheciis inspirata fuerunt que christus dixit discipulis suis primus sensus est ille propter quem inspirata vel prolata fuerunt unde primus sensus parabolarum christi est ille quem christus postea discipulis suis expressit quia propter illum principaliter protulit eas et tamen multos alios sensus possunt habere quantum autem ad illa verba scripture divine que homines sive boni sive mali dixerunt primus intellectus est ille quem in mente habuit ille qui protulit sicut primus intellectus probleumatis samsonis fuit ille quem actualiter cogitavit quod tamen probleuma sub eisdem verbis potuisset et adhuc posset alius proponere et alium intellectum habere qui intellectus esset primus intellectus eiusdem proferentis et ita alius esset intellectus probleumatis samsonis in quantum prolatum fuit ab ipso et alius esset intellectus eorumdem verborum si alius eadem verba sub alio intellectu proferret quemadmodum istorum verborum non variatorum rex precepit fures suspendi alius communiter est intellectus primus eorum qui proferunt ea in francia et illorum qui proferunt ea vel scribunt in anglia et illorum qui proferunt ipsa in castella quia franci communiter intellexerunt ipsa de rege francie anglici de rege anglie et alii de rege castelle et audientes ipsa in diversis regnis diversum ex eis capiunt intellectum si autem eadem verba proferuntur in civitate vel patria que secundum veritatem vel secundum opinionem hominum nulli regi est subiecta audiens ipsa ex ipsis verbis precise ad primum intellectum proferentis pervenire non posset quia non posset scire an intelligeret de rege castelle vel alio propter hoc quod ista verba proferens potest intelligere de uno rege vel de alio secundum quod sue fuerit placitum voluntati cuius voluntas ab alio sciri non potest nisi deus vel ipsemet sibi voluerit revelare et si duo vel plures proferant verba predicta et de diversis regibus ipsa intelligant alius erit intellectus primus istorum verborum inquantum proferuntur ab uno et inquantum proferuntur ab alio 

<p 119> cap xix 

<p 120> discipulus adhuc dupliciter obiiciam contra predictam non enim videtur bene dictum quod beatus gregorius non pervenerit ad primum intellectum verborum beati iob quia de multis verbis iob que non debent ad literam sed mistice dumtaxat intelligi sicut de illis pereat dies in qua natus sum et de multis aliis asserit manifeste quod iob ipsa intellexit sicut ipse exponit quod non fecisset nisi scivisset illum fuisse primum intellectum iob quia secundum predicta ille est primus intellectus verborum alicuius quem proferens actu habet in mente 

<p 121> rursus secundum predicta multa essent verba in scriptura divina que quamvis legi possint et debeant ad edificacionem plebis et convertendo ipsa in sensus morales et alios qui absque eis ab ingeniosis hominibus accipi valent quemadmodum fabule petarum et aliorum fingencium bruta fuisse locuta et multa tractasse atque alie utiliter applicari possunt ad mores informandos tamen ad auctoritatem ecclesiasticorum dogmatum confirmandam et ad roboranda illa que in contencionem veniunt et ad firmandam fidem in re dubia essent nullatenus alleganda cum primus intellectus ipsorum haberi non possit et alii intellectus eorum authentici minime sint putandi nisi per alias scripturas vel asserciones que refelli non debeant valeant demonstrari cuius tamen contrarium sanctos patres fecisse cognovimus augustinus enim ad bonifacium ut habetur 23 q 6 c schismatici per vias et sepes schismaticos intelligit de huiusmodi loquitur christus luce 14 inter hereses et schismata volens per eadem verba probare quod heretici intrare ecclesiam sunt cogendi et tamen per vias et sepes ita possunt intelligi alia crimina sicut hereses et schismata unde et alii criminosi sunt per severitatem ecclesiasticam coercendi nec habetur quod christus ibi per vias et sepes intellexerit hereses et schismata innocencius eciam tercius ut habetur extra de maioritate et obediencia solite et alii plures per illa verba dicta hieremie 1 ecce constitui te hodie super gentes et super regna probant quod imperium sacerdocio est subiectum et tamen quod illa verba hieremie 1 de papa respectu imperii debeant intelligi nequaquam revelatum est a deo 

<p 122> magister ad primum istorum respondent quidam dicentes quod quemadmodum literatus quidam in libro quem de prestigiis fortune composuit sepe tali exposicione et modo loquendi usus est contingit id est contingere potuit quandoque eveniet id est si quando evenire contigerit sic eciam beatus gregorius cum sepe sentencialiter dixit iob dixit intellexit vel dicere voluit nichil aliud dicere intendebat nisi quod iob sic intelligere potuit sed quod actualiter iob sic intellexerit non intendebat asserere et ad hoc designandum sepe tali modo utitur beatus gregorius aliter possunt verba iob intelligi per hoc insinuans quod sepe non intendebat asserere cum dixit sic intellexit iob quod tunc iob in mente talem habuit intellectum sed quod talem habere poterat intellectum sic eciam multi predicantes et exponentes sacras scripturas de diversis sanctis viris et feminis vel alia determinata materia tali modo loquendi utuntur de hoc sancto prophetavit vel locutus est eseias vel hieremias vel alius propheta aut alius scriptor alicuius partis scripture canonice et tamen si recte sapiunt non intendunt quia tunc propheta vel alius in mente de tali sancto vel materia loqui volebat sed quod intelligere poterat aut quod de tali materia talia verba possunt intelligi et ad hoc designandum intelligentes frequenter talibus verbis utuntur talia verba scripture divine de hoc vel de hoc possunt exponi 

<p 123> discipulus possuntne adduci aliqua exempla ex scripturis pro tali modo loquendi 

<p 124> magister videtur quibusdam quod sic unde exod 8 dicitur de magis pharaonos feceruntque similiter malefici incantacionibus suis ut educerent ciniphes idem facere conati fuerunt in iob eciam dicitur quis resistit deo id est resistere voluit et pacem habuit si enim resistit ponitur pro resistere voluit et fecerunt ponitur pro facere conati fuerunt videtur quod intellexit possit poni pro intelligere potuit 

<p 125> discipulus dic quomodo respondetur ad secundam obieccionem quam adduxi 

<p 126> magister nonnulli concedunt quod verba scripture de quorum primo intellectu per certitudinem non constat adduci ad probandum illa sola que in contencionem veniunt aliorum non debent ad manuducendum tamen et ad persuadendum vel aliquo modo declarandum aliquid de quo est contencio sub aliquo sensu sano non erroneo adduci possunt quemadmodum ad persuadendum aliquo modo articulos fidei et eciam ea que per solam revelacionem possunt cognosci raciones et argumenta a sanctis et aliis adducuntur que tamen ad probandum huiusmodi sufficienter allegari non debent et ideo quemadmodum sancti similitudines et naturales raciones assumunt ad declarandum quomodo tres persone sunt unus deus et quomodo corpus christi vere est in sacramento altaris et similia sic eciam sanctus augustinus per verba salvatoris de viis et sepibus voluit declarare quod heretici et schismatici intrare ecclesiam sunt cogendi si tamen de hoc esset apparens contencio per illam solam auctoritatem christi sufficienter probari non posset sic eciam per verba divina dicta hieremie ut allegatum est supra declarari potest quod imperium est aliquo modo indignius sacerdocio et summo pontificatu quod tamen per verba illa ostendi non posset nisi aliunde constaret quemadmodum per quasdam similitudines et raciones naturales a sancto augustino et aliis quibuscumque adductas sufficienter declarari non posset quod tres persone sunt unus deus eciam apud christianos nisi per alium modum certitudinem ipsius acciperent propter quod ut quidam putant per illa verba hieremie non potest ostendi quod imperium est a papa vel quod imperator aut alius rex quicumque est vasallus pape nec aliquid aliud nisi quod per alias vias potest sufficienter ostendi sic generaliter aliqui arbitrantur quod per nullum sensum misticum cuiuscumque auctoritatis scripture divine potest aliquid sufficienter ostendi nisi constet quod idem sensus misticus est primus intellectus scribentis aut revelantis vel docentis vel nisi alibi in sacra scriptura tamquam sensus primus sentencialiter habeatur aut per aliam viam manifestam irrefragabiliter possit ostendi ex quo videtur posse concludi quod de stulta temeritate excusari non possit qui per solos sensus misticos scripture divine quos nec ex aliis locis scripture possunt argumento evidenti inferre nec per racionem irrefragabilem possunt concludere nec per certam ac specialem ac miraculosam revelacionem certificati sunt de ipsis aliqua futura contingencia audent predicere vel futura quando evenient que absque determinacione temporis in sacris literis sunt predicta asserere non formidant vel queque alia non metuunt affirmare que per aliam viam indubiam et apertam manifestare non possunt cuilibet enim tali videtur iohannes Apocalypsi ultimo comminari cum dicit si quis apposuerit ad hec apponat deus super illum plagas cui salomon videtur alludere cum ait proverbiorum 30 ne cadas quicquid verbis illius et arguaris inveniarisque mendax tales enim temerarii et pravitati heretice propinqui credentes se ad omnium contentorum in scripturis sacris primum posse pertingere intellectum minime imitantur humilitatem beati augustini qui quamvis fuerit in scripturis supra alios eruditus fatetur se non omnia intelligere que in scripturis diligentissime legit unde pertractans 10 de civitate dei verba beati pauli apostoli et ad thess 2 ubi dicitur et nunc quid detineat scitis ut reveletur in suo tempore etc ait quid autem ait et nunc quid detineat scies id est quid sit que causa sit dileccionis eius ut reveletur in suo tempore scitis quoniam hoc scire illos dicit aperte hoc dicere voluit et ideo nos qui nescimus quod illi sciebant pervenire cum labore ad id quod sensit apostolus cupimus non valemus presertim quia et illa que addidit hunc sensum faciunt obscuriorem nam quid est iam enim mysterium iniquitatis operatur tantum qui modo tenet teneat donec de medio fiat et tunc revelabitur iniquus ego prorsus quid dixerit me fateor ignorare quid in epistola ad romanos ut habetur dist 9 c ego solus insinuare videtur dicens si aliquid in eis scilicet scripturis canonicis ostenderetur quod videatur contrarium veritati nichil aliud existimo quam mendosum esse codicem vel non esse assecutum interpretem quod dictum est quod me minime intellexisse non ambigam 

<p 127> discipulus verba predicta de apponentibus et addentibus aliqua contraria verbis scripture divine debent intelligi non de apponentibus et addentibus que ex aliis locis scripture nequeant extrahi evidenter aliter enim sancti patres quamplura verba scripture mistice exponendo graviter deliquissent immo videtur quod per verba salvatoris possit ostendi quod verba huius scripture aliter quam per revelacionem miraculosam possit intelligi cum ait discipulis suis matt 24 cum videritis abhominacionem desolacionis que dicta est a daniele propheta stante in loco sancto qui legit intelligat ex quibus verbis colligitur quod christus insinuavit aperte intellectum primum prophete danielis de qua ibi fit mencio aliter quam per revelacionem miraculosam posse haberi 

<p 128> magister ad hoc respondetur quod quadrupliciter potest aliquid addi scripturis divinis quia potest aliquid addi aliquod falsum potest eciam eis apponi verum non tamen tamquam primus intellectus scripture potest eciam eis addi verum tamquam primus intellectus ipsarum possibilis haberi ex sola meditacione scripturarum supposita influencia divina potest eciam eis addi verum tamquam primus intellectus haberi possibilis per revelacionem vel alicuius facti novi exhibicionem apertam 

<p 129> qui primo modo aliquid apponet vel addit scripturis divinis quandoque pertinax hereticus est censendus quandoque vero errans solummodo est putandus secundum diversitatem falsi quod additur et eciam secundum varietatem adhesionis addentis 

<p 130> si vero apponatur eis aliquod verum quod non est primus intellectus scripture non tamquam primus intellectus sed solummodo tamquam verum nequaquam scripture contrarium sed tamquam edificans ad salutem vel aliquo modo ad declaracionem catholice veritatis laudabiliter addi potest et sic sancti veritates plurimas sacris literis addiderunt 

<p 131> tercio modo potest addi aliquid scripturis tamquam primus intellectus possibilis haberi ex meditacione scripturarum et si vere sic potest addi laudabiliter ad ea quia sic addere non est aliud quam dicere explicite et aperte quod scriptura dicit implicite et latenter si autem talis intellectus vere ex scripturis haberi non potest et tamen apponitur tamquam primus intellectus falso apponitur et aliquando apponens est tantummodo errans aliquando hereticus est censendus asserere enim pertinaciter est tamquam esse primum intellectum scripture divine qui non sapit heresim manifestam quia quamvis verum quod apponitur non sit falsum nec contrarium catholice veritati tamen assercio qua dicitur esse primus intellectus scripture est erronea atque falsa 

<p 132> quarto modo potest aliquid addi scripturis tamquam primus intellectus dummodo habeatur per revelacionem vel per exhibicionem apertam novi facti ut sancti apostoli per revelacionem novam plurium parabolarum christi a christo exponente ipsas acceperunt primum intellectum sic eciam discipuli videndo statuam cesaris poni in templo poterant accipere primum intellectum prophecie danielis sic eciam discipuli ut habetur ioan 2 videntes christum resurrexisse a mortuis ceperunt intellectum illorum verborum christi solvite templum hoc et in tribus diebus excitabo illud post hec enim verba ibidem subiungitur ille autem dicebat de templo corporis sui cum ergo resurrexit a mortuis recordati sunt discipuli eius quia hoc dicebat et crediderunt scripture et sermoni quem dixit iesus 

<p 133> cap xx 

<p 134> discipulus ut expediamus nos de ista materia narra quomodo respondetur ad secundam obieccionem quam c 15 induxi 

<p 135> magister respondetur ad ipsam quod sicut scriptura sacra et in locis planis et aliis obscurioribus quorum tamen primus virtute ingenii humani potest accipi intellectus pie legentibus fructuosa existit licet aliis occasio sit errandi unde et communiter omnes heretici hereses suas in scripturis divinis fundare conati sunt sic eciam illa quorum primus intellectus absque revelacione haberi non potest salubria sunt et utilia legentibus ea non ad capiendum primum intellectum ipsorum sed ad humilitatem et alios sensus misticos capiendos licet periculosa et mortifera sunt superbis atque stultis qui alciora se querunt et investigant que minime apprehendere valent 

<p 136> cap xxi 

<p 137> discipulus quia opinio supra primo capitulo recitata quamvis concedat quod scripturis canonicis et determinacionibus generalium conciliorum sit certa credulitas adhibenda tamen hoc generaliter negat de scripturis aliis quibuscumque ideo videamus an illa sit consona veritati primo autem pone opinionem cum motivis eiusdem 

<p 138> magister opinio predicta ponitur et probatur in hec verba quod autem scripturis aliis que scilicet humano spiritu revelante sunt tradite nemo certam credulitatem aut veritatis confessionem prebere teneatur apparet quoniam nulli scripture falsum signare potenti tenetur quis firmiter credere aut ipsam tamquam veram simpliciter confiteri hoc autem paciuntur scripture innitantes humane invencioni singularis persone aut collegii parcialis possunt enim a veritate deficere et experiencia palam est habetur eciam in psalmo ego autem dixi in excessu meo omnis homo mendax scripture vero canonice non sic quia non sunt ab humana invencione sed immediate dei tradite inspiracione que non potest falli nec fallere vult hanc enim sentenciam et differenciam humanarum et divinarum scripturarum aperte confirmat augustinus 13 epistolarum ad iohannem cum dixit ego enim fateor charitati tue omnino solum ex omnium scripturarum libris que iam canonice appellantur didici hunc honorem timoremque deferre ut nullum earum auctorem scribendo aliquid errasse firmissime credam ac si in eis offeratur literis quod videatur contrarium veritati nichil aliud quam vel mendosum esse codicem vel interpretem non assecutum esse quod dictum est vel me minime intellexisse non ambigam alios autem ita lego ut quantacumque sanctitate doctrinaque prepolleant non ideo verum putem quia ita censerunt sed quia michi vel per illos auctores canonicos vel probabili racione quod a vero non abhorrent persuadere poterant sed hoc idem replicat et admonet in prologo libro de trinitate cum dixit noli lector scilicet meis literis quasi scripturis canonicis inservire sed in illis et quod non credis cum inveneris incunctanter crede in istis autem quod certum non habeas nisi certum intellexeris noli firmiter tenere idem quoque dixit in epistola ad fortunacianum et aliis pluribus libris idem quoque videtur sensisse Ieronimus in exposicione catholice fidei cum dixit novum et vetus testamentum recipimus in eo librorum numero quod sancte catholice ecclesie tradit auctoritas augustinus ergo scripturas sacras proprias a canonicis separavit nec ipse qui tante fuit sanctitatis auctoritatis et sciencie suas tradiciones canonicas appellare presumpsit hoc enim impium est sacrilegii modus quidam quoniam circa humana tradicione dicta vel scripta error et falsum contingere potest quod in canone secundum veritatem dicto nullatenus evenire contingit propter quod eciam ex concilio carthaginensi 3 prohibitum reperitur valde ne sub nomine harum canonicarum scilicet alie quevis scripture legantur unde legitur ibidem et in isidori codice continetur hec series item placuit ut preter scripturas canonicas nichil in ecclesia legatur sub nomine divinarum scripturarum sunt autem canonice scripture genesis et cetere que de volumine biblie numerantur ibidem 

<p 139> cap xxii 

<p 140> discipulus primo contra istam assercionem nitere allegare 

<p 141> nonnullis apparet quod ex ista possint plures absurditates inferri quarum prima est quod ex quo scriptores scripture canonice de hoc seculo migraverunt nullorum mortalium scripturis credulitas est prebenda et ita nulli mortales essent ad ferendum testimonium admittendi in quocumque casu quante autem et quot absurditates ex ista sequuntur nullus sane mentis ignorat quod autem ista absurditas ex assercione prescripta sequatur manifeste apparet nam quorum scripturis quibuscumque non est prestanda certa credulitas ipsorum in verbis minime est credendum quia qui potest falsum asserere in scripto in solo verbo falsum asserere potest 

<p 142> secunda absurditas quod nulli historie nulli legende cuiuscumque sancti nullis gestis de summis pontificibus aliis clericis imperatoribus regibus et aliis hominibus fidelibus vel infidelibus que non in scripturis canonicis continentur sed in aliis scripturis est credendum ex quo ulterius concludetur quod dubitare licet an preter episcopos imperatores et reges in quibuscumque partibus orbis terrarum de quibus in scriptura divina et conciliis generalibus fit mencio et preter illos quos scimus nunc et vidimus presidere umquam fuerint alii quemcumque fidelem vel infidelem populum gubernantes vel saltem dubitare de quolibet alio in speciali non erit illicitum cum de aliquibus ipsorum validiori testimonio quam per scripturam canonicam constare non possit sequitur eciam quod nulli esset illicitum credere quod postquam scripta est scriptura divina deus nullum fecit miraculum quia ipse non vidit vel non cognoverit per se ipsum nec forciori testimonii quam per scripturas sanctorum patrum que tamen non sunt canonice sibi liquere potest ex quo concluditur quod dubitare licet an quicumque canonizati per romanam ecclesiam sint legitime propter vitam et miracula cathalogo sanctorum asscripti quia potissime de hoc liquet per legendas ipsorum 

<p 143> alia absurditas sequitur quod videlicet libris antiquis instrumentis productis ex archivis publicis et scripturis que facte sunt calumpnis et aliis quibuscumque que non reperiuntur in biblia fides esset nullatenus adhibenda cuius contrarium in sacris legibus et canonibus imperialibus reperitur expresse ex hac enim absurditate infertur aperte quod per huiusmodi libros instrumenta et scripturas numquam esset ferenda sentencia quia per illas scripturas quibus non est adhibenda fides sentencia ferri non debet sicut nec est ferenda sentencia per testes quibus credere non oportet 

<p 144> cap xxiii 

<p 145> discipulus iste allegaciones contra prescriptam assercionem ad presens sufficiant nunc dic quomodo respondetur ad motiva eius 

<p 146> magister ad primum cum dicitur quod nulli scripture falsum significari potenti tenetur quis firmiter credere aut ipsam tamquam veram simpliciter confiteri respondetur quod si ista proposicio intelligeretur de scriptura vel de scriptore posset concedi aliquo modo quia scripture false aliquo modo presertim postquam constiterit quod ipsa est falsa adhibere fidem non debet hoc sciens sed multe sunt scripture non canonice que hoc mimine paciuntur nec quod hoc minime paciantur per experienciam constare potest multe enim sunt scripture non solum sanctorum patrum sed infidelium philosophorum et aliorum immo et hereticorum in quibus nullum falsum poterit reperiri quamvis enim heretici in quibusdam scripturis erraverint quidam tamen eorum in quibusdam aliis nullatenus erraverunt unde et origines licet ut fertur turpissime erraverit sicut recitat beatus augustinus 11 de civitate dei tamen in multis scripturis eius nullus error apparet et ideo multis scripturis infidelium licet adhibere fidem sed si intelligatur de scriptore ut videlicet quamvis alicui scripture alicuius non scriptoris scripture canonice adhibenda sit fides non quia a tali scriptore est scripta sed quia per scripturas canonicas aut per racionem naturalem potest ostendi quia nullam continet falsitatem tamen ipsi scriptori potenti falsum asserere seu significare non tenetur quis firmiter credere et ideo scripturam eius quamquam non est necesse tamquam veram simpliciter confiteri nisi possit aperte probari quod est consona scripturis canonicis vel racioni evidenti naturali maiorem apparenciam habere videtur et tamen sic intellecta a veritate aliena videtur ad cuius declaracionem dicitur esse sciendum quod sicut secundum iura canonica et alia aliqua est presumpcio in cuius contrarium est aliqua probacio admittenda et alia in cuius contrarium nulla probacio est admittenda ita potest aliquis alii homini vel assercioni credere et ipsam confiteri tamquam veram dupliciter quia vel credulitate tam certa ut nullam velit in contrarium probacionem admittere vel audire aut credulitate firma non tamen tam certa quin reputet quod sit probacio in contrarium audienda si quis fide dignus offerat se contrarium probaturum 

<p 147> primo modo nulli scriptori cuiuscumque scripture non canonice in omnibus dictis aut scripturis eius est credendum alicui tamen assercioni eius taliter credere licet et oportet in quatuor casibus puta si assercio eius patenter et aperte per scripturas canonicas per assercionem universalis ecclesie per racionem naturalem evidentem presertim consonam catholice fidei vel bonis moribus aut per apertum miraculum possit ostendi 

<p 148> secundo modo pluribus aliis quam scriptoribus scripture canonice in multis aliis quam in predictis quatuor casibus est credendum quia summis pontificibus conciliis generalibus et aliis sanctis episcopis et doctoribus atque fide dignis viris et ab ecclesia probatis quantum ad ea que facti sunt que videlicet per se ipsos vel per alios fide dignos quibus credere tenebantur potuerunt cognoscere et peccat qui eis non credit quia reverenciam quam deus tantis viris exhibuit denegare presumit qui enim eis et huiusmodi non crederet dubitaret an scienter in huiusmodi mentirentur et ita sine causa ipsos non crederet esse veraces in huiusmodi ergo credendum est eis propter quod non solum per testes sed eciam per libros antiquos et instrumenta que de falsitate convinci non possunt et scripturas antiquorum licite iudex fert sentenciam et peccaret si non ferret quantum autem ad illa que pure sunt sciencie et non facti scripturis sanctorum patrum et auctorum ac consiliorum est reverencia exhibenda quia doctrina eorum minime est spernenda sed sollicite attendenda et cum diligencia audienda presertim cum de aliquo pertinente ad fidem vel mores queritur veritas de quo in scripturis suis tradiderunt quod senserunt et qui doctrinam eorum cum posset negligeret legere si erraret de temeritate plectibili esset merito arguendus quia contra preceptum salomonis prudencie seu pericie proprie convinceretur inniti doctrina insuper eorumdem si in aliqua sui parte videatur contraria veritati pie et sane exponenda est si potest et ad verum intellectum trahenda et quamvis ad sanum intellectum trahi non possit non sunt statim de heretica pravitate notandi licet errantes debeant reputari nonnullis apparet tamen quod quantum ad decretales et constituciones ac diffiniciones solennes summorum pontificum et aliorum episcoporum ac generalium provincialium et episcopalium conciliorum et eciam capitulorum et collegiorum quorumcumque intendencium alios ad suam assercionem firmiter defensandam cogere et artare et quantum ad alias scripturas eorumdem et aliorum est discrecio facienda quia si in primis scripturis invenitur aliquid catholice veritati contrarium statim auctores eorum sunt heretici reputandi quia de pertinacia ex hoc ipso quod cogunt alios suo errori pertinaciter adherere possunt manifeste convinci si in illis error aliquis reperitur cuius contrarium tenens vel scribens eumdem errorem non tenetur explicite credere non est statim auctor huiusmodi scripture erronee hereticus iudicandus sed est de pravitate heretica excusandus nisi per alios modos de quibus multa diximus in prima parte istius dialogi lib 4 de pertinacia convinci valeat apertissimis documentis porro licet viri huiusmodi venerabiles in aliquo aperte convincantur errare et ideo liceat eis qui de hoc sunt certi ipsos quantum ad hoc negare et improbare in aliis tamen quibuscumque de quibus non est certum ipsos errare presumendum est pro dictis eorum ita ut absque temeritate culpari non possint neque in genere neque in specie et quanto plures virorum huiusmodi in aliqua sentencia concordaverint tanto magis presumendum est pro eadem non tamen sic quin in contrarium valeat audiri probacio et quamvis in hiis que pure sunt sciencie seu pericie presumendum sit pro huiusmodi scripturis ipsorum tamen forcius presumendum est pro scripturis eorumdem quantum ad illa que facti sunt quia forcius presumendum est ipsos nolle mentiri quam per raciocinaciones non esse deceptos et ideo in hiis que facti sunt presertim de hiis que per se ipsos se insinuant cognoscere tenetur quilibet credere ipsis nisi per fide digniores de contrario certus existat 

<p 149> discipulus contra predicta obiici potest quia non est necesse credere alicui testimonio per quod infallibilis certitudo haberi non potest sed per humanum testimonium haberi non potest infallibilis certitudo eciam cum de aliquo testimonium perhibet multitudo teste Moyse immo deo per Moysen exod 21 qui ait non sequeris turbam ad faciendum malum nec in iudicio plurimorum acquiesces sentencie ut a vero devies ergo non est necesse credere humano testimonio cuicumque et per consequens non est necesse credere quibuscumque scripturis illorum quorum testimonium est humanum tantummodo reputandum cuiusmodi sunt scriptores omnes preter illos qui scripturas scripsere divinas 

<p 150> magister ad hoc respondetur quod sepe necesse est credere testimonio quamvis per ipsum infallibilis certitudo haberi non possit saltem credulitate illa contra quam non obstante quod dubitacione careat debeat aut possit admitti probacio alioquin in nullo negocio quibuscumque testibus qui non sunt confirmati in gracia universali ecclesie esset credendum quare propter testimonium huiusmodi non esset a iudice contra aliquem ferenda sentencia sepe igitur testimonio fide dignorum omni excepcione maiorum que reprobari aut convinci de falsitate non potest est credendum quamvis per ipsum certitudo infallibilis haberi non possit in huiusmodi enim sufficit certitudo possibilis et sufficiens quamvis non sit infallibilis cum autem accipitur quod per testimonium humanum certitudo haberi non potest respondetur quod quamvis per humanum testimonium precise excluso omni testimonio speciali divino infallibilis certitudo haberi non possit tamen concurrente divino testimonio per humanum testimonium certitudo infallibilis potest haberi et nonnumquam per divinum testimonium possumus esse certi quod humanum testimonium debet infallibile reputari si enim humanum testimonium per divinum miraculum approbetur de infallibilitate eius debemus esse certi de quo eciam infallibiliter possumus esse certi si ab universali ecclesia presertim in hiis que sunt necessaria ad salutem fuerit approbatum propter promissionem christi ex qua colligitur quod christus numquam deficiet ecclesie in hiis que sunt necessaria ad salutem cap xxiv 

<p 151> discipulus sufficiant ista ad presens de allegacione prescripta ideo dic qualiter ad auctoritates sequentes opinio memorata respondet 

<p 152> magister quantum ad auctoritates augustini et Ieronimi primo respondet quo ad hominem dicens quod contrarium opinantes ipsos nequaquam allegare deberent cum teneant quod non est necesse aliis credere scripturis quam canonicis que in biblia continentur quare vel frustra predictas auctoritates allegant vel opinionem propriam facto negant cum allegando augustinum et Ieronimum pro opinione sua firmanda facto ostendant quod auctoritatibus augustini qui non fuerunt scriptores alicuius partis biblie est credendum 

<p 153> ad rem autem respondet primo ad auctoritatem augustini ad hieronimum quod intencio augustini ibidem est quod universaliter absque omni excepcione solis scriptoribus biblie ille timor deferatur et honor ut eo ipso quod ibi aliquid invenitur credatur absque omni probacione in contrarium audienda esse verum alii autem multi ita legendi sunt ut quamvis in multis precipue in hiis que facti sunt debeat eisdem credi tamen non in omnibus que facti sunt vel sciencie seu pericie eo ipso debeat aliquid reputari verum tam certitudinaliter quod nulla probacio in contrarium possit admitti quia ipsi ita senserunt cum errare potuerunt licet non semper erraverint et aliqui eorum in nulla scriptura aliquod falsum protulerunt assertive et ideo asserciones eorum in hiis que sunt sciencie seu pericie nec sunt taliter necessario recipiende a legentibus nisi easdem vel per scripturas sacras vel per irrefragabilem racionem vel approbacionem universalem ecclesie vel per operacionem miraculi possint ostendere quod sint consone veritati in hiis autem que facti sunt que asserunt vel per se ipsos vel fide dignorum relacione legitima cognovisse ipsis tamquam fide dignis est credendum nisi per alios credibiliores posset contrarium probari quia in huiusmodi non est inconveniens quod plus cedatur uni quam alteri quemadmodum secundum quosdam in historiis et translacionibus plus credendum est Ieronimo quam augustino verumptamen dicitur sicut tactum est supra quod pro assercionibus omnibus doctorum approbatorum ab ecclesia presumendum est quousque de contrario constet quemadmodum presumitur pro assercione iudicis et eciam multitudinis antequam constiterit contrarium notatur autem quod augustinus in auctoritate illa loquens de scriptoribus aliis a scriptoribus canonis biblie inter hos scriptores et illos non distinguit et ideo sive fuerint summi pontifices sive alii sive scripserint aliquid in concilio generali sive extra consimile de eis iudicium est habendum et in hiis que sciencie sunt vel iuris non ideo aliquid putetur certitudinaliter modo predicto esse verum quia ipsi ita scripserunt nisi id aliquo predictorum modorum scilicet per scripturas divinas vel raciones irrefragabiles aut operacionem miraculi aut per approbacionem universalis ecclesie persuadere valuerint 

<p 154> consimiliter ad auctoritatem aliam augustini dicitur quod scripture sue non sunt tante auctoritatis quante sunt divine cum hoc tamen stat quod in quibusdam sit eis credendum et quod non est negandus nisi ab illo qui certus est ipsum a veritate recedere 

<p 155> et eodem modo dicitur ad auctoritatem Ieronimi quod solum novum et vetus testamentum recipi debent inter scripturas canonicas et tamen pluribus scripturis aliis quo ad multa est credendum et in multis negari non debent 

<p 156> et eodem modo respondetur ad concilium carthaginense quod ipsum solummodo prohibet preter scripturas canonicas que sunt genesis et ceteris que de biblia numerantur alias legi sub nomine divinarum scripturarum cum quo stat quod legende sunt et quod alicuius auctoritatis sunt ita ut quo ad multa negari non debeant et in multis sit credendum eisdem 

<p 157> cap xxv 

<p 158> discipulus nunc secundum prescriptam opinionem supra c 4 recitatam narra quomodo respondetur ad illa que supra 2 c ostenduntur quod decretis et decretalibus summorum pontificum et canonibus apostolorum qui in biblia non habentur et dictis doctorum ab ecclesia approbatorum est fides absque dubitacione aliqua adhibenda 

<p 159> magister opinio illa concedit quod canonibus apostolorum quamvis non inserantur in biblia est adhibenda certa credulitas quia quamvis non sint inserti in scripturis canonicis scriptores tamen scripturarum canonicarum fuerunt auctores earum et ideo recipi debent cum reverencia et credulitate firma ita ut non liceat credere quod aliquid contentum in eis sit falsum aut perversum 

<p 160> discipulus licet teneamur credere quod nullus scriptorum biblie in scribendo quamcumque partem biblie errare potuerit sicut nec potuit errare predicando vel verbis asserendo aliquid quod tunc fuit scriptum vel post fuit scribendum in quacumque parte biblie tamen non artamur credere quod nullus eorum potuerit errare in scripturis aliis a biblia sicut nec cogimur credere nullum eorum potuisse errare alia asserendo que non erant scripta nec scribenda in biblia cum ergo nequaquam credere astringamur quod semper quilibet eorum in verbis et factis tenuerit veritatem nam et beatus petrus princeps aliorum apostolorum aliquando ad veritatem minime ambulavit non tenemur ergo credere quod in aliis scripturis a canone biblie numquam dimiserint veritatem 

<p 161> magister ad hoc respondetur dupliciter uno modo quod quamvis quilibet apostolorum per se a veritate deviare potuerit sicut et petrus tamen collegium apostolorum errare non potuit unde et quando petrus erravit nequaquam erravit collegium apostolorum sed unus eorum scilicet paulus ipsum correxit unde videtur quod illa promissio christi matthei ultimo vobiscum sum usque ad consummacionem seculi non tantum debeat intelligi de universali ecclesia sed eciam de collegio apostolorum pro tempore eorumdem quia ipsis immediate fuit dicta promissio et in ipsis fuit facta universali ecclesie cum igitur canones apostolorum dicuntur fuisse tocius collegii apostolorum videtur quod non sit dubitandum quin quicquid contineatur in eis nullo modo sit falsum aut perversum 

<p 162> aliter dicitur quod canones apostolorum per universalem ecclesiam que tunc parvi numeri sunt approbati fuerunt ecclesia autem universalis errare non potest et ideo nichil erroneum aut iniquum continetur in eis 

<p 163> discipulus quomodo respondetur ad allegaciones quibus ostenditur quod decretis et decretalibus summorum pontificum adhibenda est fides 

<p 164> magister ad illos datur responsio graciani dist 19 hec autem quod videlicet illis adhibenda est fides in quibus nec precedencium patrum decretis nec evangelicis preceptis aliquid contrarium invenitur si autem aliquid illicite et non canonice scripserint repudiandum est ab illo qui hoc cognoscit de illis que sunt consona veritati intelligunt nicolaus papa et agatho papa aut alii sancti patres qui de hoc loquuntur 

<p 165> discipulus quid faciendum esset de decretalibus summorum pontificum qui continerent aliquid erroneum aut perversum si catholici hoc nescirent 

<p 166> magister pro hac materia potes recurrere ad septimum librum prime partis istius dialogi ubi de hoc multa discussimus 

<p 167> discipulus hoc non obstante dic breviter quid de hoc sentit opinio supra c 2 recitata 

<p 168> magister illa opinio tenet quod si aliqua decretalis summi pontificis in rei veritate est contraria fidei aut bonis moribus illi qui hoc ignorant presumere debent pro ipsa non tamen sic quin possint et in casu teneantur probacionem in contrarium admittere si vero aliqui precipue literati et sciencie excellentis vel eciam mediocris se offerant probaturos decretalem summi pontificis esse contrariam fidei vel bonis moribus aut non esse recipiendam inter scripturas authenticas alii eorum probaciones audire tenentur presertim si periculum fidei aut morum aut eciam personarum immineat quia in hoc casu quilibet christianus salutem fidei bonorum morum et personarum catholicarum erronee decretali summi pontificis et honori temporali ipsius preferre tenentur et quicumque commode potest audire raciones monstrantes decretalem pape esse erroneam seu hereticalem et noluerit si ipsam defenderit vel eciam pro ipsa presumpserit credens et fautor pravitatis heretice est censendus quia ignorancia talem non excusat eo quod talis ignorancia est affectata vel crassa et supina que non excusat 

<p 169> discipulus videtur quod probaciones contra decretales summorum pontificum sunt minime audiende quia racione consimili audiende essent probaciones contra sacram scripturam et ita doctor vel literatus alius qui commode posset et non legeret libros hereticorum et philosophorum contra scripturam sacram peccaret quod tamquam inconveniens est habendum 

<p 170> magister ad hoc respondetur quod non est simile de sacra scriptura et de decretali summi pontificis quia firmiter est tenendum quod scriptura sacra errare non potest ideo nisi aliqua causa moveat specialis non oportet legere vel audire aliquam probacionem contra ipsam qualescumque et quodcumque affirment se posse probare aliquid contra eam sed de papa firmiter catholici literati precipue et intelligentes ac racione vigente credere obligantur quod potest errare et per consequens quod contra quamcumque scripturam ipsius presertim in hiis que sciencie seu pericie sunt de qua in speciali non constat quod est consona scripture sacre vel racioni evidenti vel assercioni universalis ecclesie vel per divinum miraculum confirmata debet audiri probacio et ideo volentes audire probaciones contra decretales pape cum possunt si errant per ignoranciam nullatenus excusantur sed de quolibet illorum verificaretur illud apostoli ignorans ignorabitur 

<p 171> discipulus qualiter respondetur ad allegaciones quibus ostenditur quod dictis doctorum ab ecclesia approbatorum est credendum 

<p 172> magister respondetur ad eas quod dictis doctorum taliter est credendum et presumendum pro ipsis si non constet aperte quod obviant veritati et ideo opuscula eorum recipienda sunt cum reverencia non tamen sic quin liceat credere quod aliquid poterat reperiri in eis contrarium veritati quia de facto unus contrariatur alteri et per consequens aliquis eorum erravit quia contraria non possunt simul esse vera iste tamen honor deferendus est eis ut nullus credatur fuisse pertinax in assercione false sentencie et ideo nullus eorum de pravitate heretica est notandus sed presumendum est de quolibet quod tanta sollicitudine quanta potuit quesiverit veritatem quamvis non semper invenerit 

<p 173> ad illud quod accipitur quod assercionibus summorum pontificum et in exposicione sanctarum scripturarum est credendum quibus tamen preferuntur exposiciones doctorum respondetur quod assercionibus huiusmodi summorum pontificum credendum est modo preexposito et ideo eodem modo credendum est dictis doctorum ab ecclesia approbatorum 

<p 174> ad illud autem hormisde pape respondetur quod intelligit de illis que a sede apostolica sunt catholice constituta seu diffinita pro quibus presumendum est nisi probacio evidens in contrarium affirmetur 

<p 175> et eodem modo dicitur ad canonem nicolai pape 

<p 176> cap xxvi 

<p 177> discipulus restat secundum opinionem sepe dictam ut narres quomodo respondetur ad allegaciones inductas c 3 quibus ostenditur quod eciam doctoribus ab ecclesia minime approbatis quo ad ea in quibus vel plures eorum et precipue magis famosi concordant alii fidem adhibere tenentur 

<p 178> magister ad primam illarum allegacionum cum accipitur quod teste leone papa non credere doctoribus est iniquum respondetur quod intencio leonis ibidem est quod non credere doctoribus ab ecclesia approbatis quo ad ea que sunt consona pietati est iniquum impia sapiendo et ideo premittit ibidem quid est iniquius quam impia sapere etc sed non credere doctoribus qui se mutuo reprobant non est iniquum 

<p 179> discipulus secundum hoc non aliter credendum est doctoribus approbatis ab ecclesia quam non approbatis quia sicut iniquum est impia sapiendo non credere aliis doctoribus qui sunt ab ecclesia minime approbati et ita non aliter credendum est istis quam illis 

<p 180> magister respondetur quod impia sapere contingit dupliciter scilicet impie seu pertinaciter vel non impie et non pertinaciter quemadmodum eciam in hiis que fidei sunt contingit errare pertinaciter et non pertinaciter et ita contingit errare impie et non impie numquam autem vel raro discreditur doctoribus ab ecclesia approbatis quando dicta eorum possunt haberi impia sapiendo nisi impie quia raro et eorum quidam in nullis penitus erraverunt sed sepe contingit impia sapiendo non impie tamen non credere doctoribus ab ecclesia minime approbatis cum eciam sapiendi impia contingat in multis non credere eis cum in multis errent quod ex contrarietate inter ipsos propenditur evidenter propter quam contrarietatem tam crebram et fantasticorum assercionem pro assercionibus eorum est minime presumendum et ideo aliter credendum est doctoribus ab ecclesia approbatis quam aliis propter sanctitatem enim et veritatem ac utilitatem doctrine doctorum ab ecclesia approbatorum reverencia tanto merito debetur eisdem ut nemo qui non est certus eos vel eorum vel aliquem defecisse debeat quodcumque dictum eorum vel alicuius ipsorum negare contrarium sapiendo aut aliquam assercionem alicuius eorum ad falsum aut perversum trahere intellectum antequam mentem et motiva eorum vel alicuius eorum si potest viderit diligenter sed tantam reverenciam non tenemur doctoribus ab ecclesia minime approbatis necessario exhibere presertim cum studere in libris eorum propter diversas opiniones indociles et fantasticas ac vix opinabiles assertive vel opinative insertas in eis impedimentum maximum prestet sciencie necessarie et utili ecclesie dei 

<p 181> discipulus dic qualiter respondetur ad allegacionem sequentem 

<p 182> magister respondetur quod scripture divine principaliter docende sunt a doctoribus ab ecclesia approbatis et ab illis qui sunt veritatis et non propriarum opinionum amatores qui in docendo in divinis literis et aliis authenticis scripturis ac racionibus irrefragabilibus solam veritatem non inanem gloriam aut favorem cuiuscumque querentes se fundare nituntur parati opiniones proprias revocare si eas per se vel per alios doctores vel discipulos excellentes vel parum intelligentes cognoverint veritati quomodolibet adversari non autem ab illis qui opiniones vel asserciones proprias vel sui ordinis collegii nacionis amicorum vel adherencium aut favencium vel cuiusque persone qualitercumque coniuncte relictis aut spretis opinionibus seu assercionibus aliorum verioribus vel probabilioribus tenent aut defendunt vel teneri cupiunt aut defendi 

<p 183> discipulus quid si aliquis superior vel prelatus voluerit cogere sibi subiectos approbare et tenere opiniones seu doctrinam alicuius doctoris ab ecclesia minime approbati 

<p 184> magister dicitur quod talis prelatus peccaret mortaliter et omnes consencientes sibi et faventes 

<p 185> discipulus numquid secundum opinionem istam artantes sibi subiectos ad defendendum opiniones doctoris vel doctorum huiusmodi sunt heretici computandi si inter opiniones illas aliqua in rei veritate scripture divine repugnant quamvis non patenter sed latenter 

<p 186> magister respondetur quod tales sunt heretici reputandi licet doctor tales opiniones inveniens possit a pravitate heretica excusari quia deceptus absque pertinacia opinionem suam que est in rei veritate heretica quamvis hoc nesciat poterit divulgare sed penis et statutis aut minis vel terroribus aut persecucionibus quibuscumque arcentes seu cogentes sibi subiectos ad tenendum opinionem huiusmodi et tali artacioni seu coaccioni consencientes de pertinacia excusari non valent de taliter enim artantibus seu consencientibus intelligi debet illud urbani quod habetur 24 q 3 c qui aliorum cum ait qui aliorum errorem defendit multo amplius est dampnabilior illis qui errant quia non solum ille errat sed eciam aliis offendicula erroris preparat et confirmat quantum in eo est cogendo alios per huiusmodi artacionem seu obligacionem errori pertinaciter adherere unde quia magister erroris est per compulsionem huiusmodi non tantum hereticus sed eciam heresiarcha dicendus est 

<p 187> discipulus alias allegaciones prosequere 

<p 188> magister ad aliam que accipit quod pro multitudine et maxime sapientum presumendum est respondetur quod non est semper pro multitudine sapientum taliter presumendum ut in illis que sciencie sunt aliquis multitudini insipientum qui non sunt ab ecclesia approbati credere teneatur antequam invenerit per scripturas sacras aut racionem evidentem vel operacionem miraculi aut per assercionem universalis ecclesie quod eorum assercio sit consona veritati licet pro eis taliter presumere liceat ut eorum assercio minime reprobetur aut negetur nisi constiterit quod obviat veritati 

<p 189> ad aliam cum accipitur quod ille prudencie sue innititur qui ea que sibi tenenda vel credenda videntur doctorum assercionibus presumit preponere secundum quod innuit Ieronimus extra de constitucionibus c ne innitaris respondetur quod Ieronimus ibidem loquitur de decretis patrum qui fuerunt scriptores scripture divine et de pluribus ab ecclesia approbatis non autem de aliis qui se invicem reprehendunt et reprobant quia ad illos non oportet regulariter recurrere licet in casu tenetur quis quid senserint indagare si enim dicant se opiniones suas accepisse a scripturis divinis non sunt opiniones huiusmodi reprobande seu spernande vel negande ab eo qui non est certus eas esse contrarias veritati antequam motiva earum viderit diligenter si enim opiniones eorum fuerint catholice et in sacris fundate scripturis qui eas negaverit presertim assertores eorum persequendo vel persequentibus in hoc favendo nolens noticiam eorum catholicam quamvis commode possit legere vel audire attente non potest de pravitate heretica excusari quia talis errans qui non querit cauta sollicitudine veritatem quando tenetur querere est inter hereticos computandus prout insinuat augustinus ut habetur 24 q 3 c dixit apostolus et ita in casu non solum illi in insipienciam dampnabilem cadunt secundum leonem papam ut habetur 24 q 3 c quid autem ubi dicitur quid autem iniquius quam qui ad cognoscendam veritatem aliquo impeditur obscuro non ad propheticas voces non ad apostolicas literas non ad evangelicas auctoritates sed ad semetipsos recurrunt sed eciam illi qui ad dicta aliorum qui eciam non sunt ab ecclesia approbati vel eciam sunt ab ecclesiasticis et clericis reprobati erronee et iniuste non recurrunt eorum motiva legere negligentes sue prudencie vel forsitan aliorum prudencie erronee innitantur non autem illi qui scripturas sacras et doctrinam sanctorum patrum et aliorum opiniones scrutantur sollicite cum eas possunt habere sue prudencie reprehensibiliter innituntur licet invenciones proprias validis munitas racionibus quorumcumque et quotcumque doctorum aliorum opinionibus qui non sunt ab universali ecclesia approbati proponant 

<p 190> ad aliam allegacionem cum accipitur quod fide dignorum testimonio est credendum respondetur quod fide dignorum testimonio in hiis que facti sunt omnes credere debent nisi sint aliqui qui sciant eos a veritate declinare sed in hiis que sciencie sunt aut iuris aut pericie non est necesse omnes credere testimonio fide dignorum eciam qui nesciunt eos errare nec quo ad omnia in quibus non errant et hoc quia notum est quod vacantes scienciis eciam docciores qui nullum falsum assererent scienter errant in hiis que sciencie sunt et arcium cum eciam peritissimi erraverint et multa huiusmodi ignoraverint 

<p 191> ad ultimam dicitur per predicta quod non omni experto in aliqua arte est credendum in omnibus eo quod multorum non habet experienciam neque periciam que tamen spectant ad artem et ideo potest in multis errare et sophisticis racionibus decipi 

